
 Ápambola bino! Nakanisi, ya liboso, tozali na bebé moko
awa, Doc auti koyebisa ngai eleki mwa miniti, ndeko

na ngai, ndeko na nzoto, oyo alingaki…ezalaki mpo na
kobulisama. Mpe sikawa, soko bamama oyo bazali na bana
na bango ya mike, oyo balingi kobulisa bango epai na Nkolo,
tokosepela báya na bango sikawa, bámemabana na bango awa.
239 Sikawa, bato mingi, bango, oyo bango babengaka, kobatisa
bango. Lingomba Metodiste basalaka yango, mpe nabanzi ba-
Nazareen. Nayebi mpenza te. Te. Nakanisi ete yango nde
ekabolaki bango, libatisa ya babebé, ba-Nazareen ná ba-
Metodiste Libre. Kasi, ata bongo, bamosusu na bango, basalaka
moko ná mosusu. Kasi, mpe bamosusu na bango basopelaka
bango mwa mai. Bamosusu bamwangiselaka bango mai. Mpe,
kasi biso tomekaka ntango nyonso kotikala pene na Biblia
mpenza na ndenge nyonso tokoki. Sikawa, ezali na Likomi
moko te na Biblia oyo elobi ete bámwangisela bebé mai, ezali
na Likomi moko mpe te na Biblia oyo elobi ete bámwangisela
moto mai. Likambo yango ezali na Makomi te. Ezali etinda ya
lingomba Katoliko.
240 Kasi ba—kasi basalaka yango, bamemaki…Bamemaki
mpenza bana mike epai na Yesu. Mpe—mpe biso tosengeli
kotalisa Ye. Tolingaka kosala likambo moko oyo Ye asalaki. Ye
atiaki maboko na Ye likoló na bango mpe—mpe apambolaki
bango, alobaki: “Bótika bana mike baya epai na Ngai, mpe
bópekisa bango te, mpo Bokonzi ya Likolo ezali mpo na baoyo
bazali lokola bango.” Mpe yango nde tozali kokóba kosala awa
na tabernacle, wana tozali komeka kokóba na lolenge ya solosolo
oyo ebulisámá ya Biblia, na boyebi na biso nyonso.
241 Na bongo, soko mama yango, to bamama nyonso oyo bazali
na bana mike mpo na kobulisa bango, wana Ndekomwasi Gertie
azali kobeta Mema Bango Na Kati, ee, bino boya na bango na
etumbelo. Ngai ná ndeko tokokita mpo na kobulisa bana mike
epai na Nkolo. Malamu.

Ndeko Neville…[Maloba mazangi na eteni oyo ya
bande—Mok.]
242 Matondi, Ndeko mwasi Gertie. Ezali mpenza malamu. Bato
boni balingaka bana mike? Soki olingaka bango te, eloko
moko ezali kotambola malamu te kati ná yo, eloko moko ezali
kotambola malamu te.
243 Sikawa, na mpokwa oyo, mpo na kokóta na biteni mosusu
ya mayangani. Biso…ntina nayei lisusu na mpokwa oyo.
Na momesano, na mikolo oyo ntango tosalaka mayangani ya
kobondela mpo na babeli, nasalaka yango penepene na moko na

mokolo, mpo eningisaka ngai makasi. Boyebaka yango te. Mpe
awa na engumba ezalaka mabe makasi mbala mibale koleka na
bisika mosusu nyonso.
244 Mpe nazalaki kosenga bolimbisi mpo na mbébá nasalaki na
ntongo ya lelo. Kasi eloko ya liboso oyo etungisaki ngai, ezali
ntango Billy ayaki koyebisa ngai ete akutaki bato mingi te mpo
ápesa bango kalati yamabondeli. Akokaki kokabola bobele pene
na zomi na mibale to zomi na minei. Mpe azalaki na…Moto
moko te azalaki na mposa ya kalati ya mabondeli. Nabanzi
nyonso ezalaki na yango malamu. Na bongo, mpo na yango,
natikálá te kokanisa…Na bongo, ntango nabandaki kobenga
bakálati ya mabondeli yango, nakanisaki ete nalingaki kozua
nyonso zomi to zomi na mibale, to nyonso oyo ezalaki kuna.
Nabengaki bango. Nakómaki na motángo moko boye, eloko
moko, ya kobenga ezalaki te. Mpe nabengaki. Eyano ezalaki
te. Mpe nakanisaki yango ata moke te, kino ntango Mme Wood
abengaki ngai. Alobaki: “Ndeko Branham, Billy azuaka bakálati
yango, asangisaka yango mpe akabolaka yango. Akokaki kozala
na motángo ya misato yango,” (boye te?) “motángo ya misato na
libenga na ye.”
245 Ya solo, na momesano akabolaka ntuku mitano nyonso.
Ntango amemaka yango liboso na bato, asangisaka yango. Boye
moto nyonso…Ezalaka te, ndakisa: “Pesa ngai motango ya
liboso.” To, ntango mosusu tobandaka na motango ya liboso te.
Tokoki kobanda na ntuku mitano, eyebanaka te, mpe kozonga
nsima. Tokoki kobanda na mwambe mpe kokende liboso. Tokoki
kobanda na ntuku mibale mpe kokende liboso. Toyebaka te.
Kasi asangisaka yango kaka mpe akabolaka yango epai ya bato
oyo bazali na mposa na yango. Mpe ngai, nakanisaki te, na
ntongo ya lelo, nakokaki kobenga lisusu minei to mitano, kasi
ntango mosusu bazalaki wana te, mpo ekokaki kozala mosika,
na ba-ntuku mibale to na ba-ntuku misato, na esika moko
boye, bomoni. Mpe, na nsima, kasi Nkolo abongisaki yango, kasi
ezalaka mpenza na—na motungisi mingi te, ndenge etungisaka
na bisika mosusu. Ntango mosusu nakomeka yango—nakomeka
yango lisusu ata moke te.
246 Kasi, awa eleki kala te, nasengaki na Nkolo soki Akolinga
kopesa biso liyangani moko ya malamu, nalakaki ete na—
nakosenga Ye yango lisusu te, mpo ezalaka mpenza likambo
ya matata mpenza. Mpe ekeseni na Makomi. Bomoni? Mpe
soki bino…Yango nde ekomisaka yango matata mpo na ngai.
Mpamba te, lokola nayebi yango, na—nalóngamaka, mpo na
kobanda. Bomoni? Nalóngamaka, mpo na kobanda.
247 Ata bongo, moto moko abengaki moto moko na nsima ya
nzánga oyo. Moto moko abengaki Mme Wood. Mpe alobaki, ete:
“Moto moko abengamaki na losambo na ntongo ya lelo, na ntina
na moto moko oyo azalaki na bokono makasi mpenza, oyo ayaki

epai na Klisto na nsima ya nzanga oyo, na nsima na yango.” Ete
mo—moto oyo azalaki na bokonomakasi ayaki epai naKlisto.
248 Mpe likambo mosusu, Mme Wood ayebisaki ngai ete
nasololaki na ndeko na ye ya mwasi, kulutu na ye ya mwasi,
ete nazalaki mpenza na ndako na ye mokolo mosusu wana,
mpe naliaki bilei ya mói elongo na ye, to bilei ya mpokwa
elongo na ye, kuna naKentucky.MpeNzambe na-Nguya-Nyonso
ayebi ete nayebaki lisusu mwasi yango te. Bomoni? Ya solo.
Bobele…Bimononeli eleki na bokonzi. Toyebaka ata moke te
ndenge yango ekotambola mpe eloko nini ekosalema. Etalelaka
Nzambe, oyo—oyo esalemaka. Kasi nayebaki yango mpenza,
wana nazalaki kozela yango, kozela kuna.
249 Mpe mokolo mosusu wana, ntango mwana mwasi wana
azalaki awa, oyo alobaki ete asosolaka makanisi, oyo ngai,
te…Bomoni, soko Nzambe ápesaka yango na mokili mobimba,
elingaki kozala malamu; kasi soko ézalaka bongo, elingaki
kokesana na oyo Ayebisaká ngai na ngámbo ya balabala awa,
bomoni, eleki mwa mibu. Mpe tolingaki kondimisama ete wana
ezalaki ya solo, mpe kotika lingomba, lokola esalemaki awa, ete
bámona yango. Na bongo nabengaki Mme Snyder yango. Ndeko
mwasi Snyder. Azali awa na esika moko. Azali kaka na mwa
mpasi ya koyoka malamu. Mpe mwa mama yango alobaki yango
na nsé, mpe alobaki: “Ozali na rhumatisme,” to arthrite, bokono
moko ya ndenge wana.
250 Nzokande, nayebaki ete loketo nde ezalaki ya kobukana. Na
bongo, na nsimaMolimoMosanto atalisaki yango awa na ntongo
ya lelo. Bomoni?
251 Sikawa, ezali nini, ezali likabo na Nzambe, mpe esalaka
na bosómi na yango. Kasi oyo esalaka ete ézala matata awa
na engumba, na bosembo, na—nazalaka na mikakatano, ntango
nyonso, ntango nabondelaka mpo na babeli awa. To—to…
Nabandaka koyebisa bato boye. Nabandaka koloba: “Sikawa
Nkolo abikisi yo. Yesu abikisaki yo na nzoto ntango Akufelaki
yo, eleki mibu nkóto moko na nkama libwa. Na ntango wana
mpenza obikaki. Sikawa, mpo na Nzambe, mpo na Klisto, osílá
kobika, eleki mibu nkóto moko na nkama libwa. Bokono na yo
esilaki nye. Esengaka nde kondima na yompo na kosala yango.”
252 Na bongo, moto yango akoki kokende kasi abiki te. Na
nsima, moto yango akoya lisusu, koloba: “Ndeko Branham
ayebisaki ngai ete nabiki.” Bomoni? Nazoyebisa yo oyo Nzambe
alobaki.
253 Sikawa, na ntango elobami na mbala moko epai ya moto
moko, nambalamoko: “Ezali YANGOELOBINKOLO,” na ntina
na likambo moko boye, oyo ekosalema. Yango ekotalisa yo polele
ete lobiko ya nzoto na yo esili kozuama. Kondima na yo etii
yango elembo. Bomoni? Elaka ezali ya yo. Ezali liloba na ngai te.
Ezali Liloba na Nzambe, ete osili kobika. Bomoni? Kasi bino…

Na lolenge moko to mosusu, na—nakokaka mpenza kososolisa
yango malamu te, na bato ya Jeffersonville oyo. Na—nakokaka
kaka te kosala ete ésalema. Nayebi. Namekaka kolimbola yango
na ndenge nyonso na koki, kasi e—esalemaka kaka te. Esili.
Nalobaka…
254 Awa, eleki kala mingi te, nakendeki na ndako moko, epai
ya mobali moko, mpe mobali yango azalaki kobunda na liwa.
Babengaki ngai: “Yaka kobondela mpo na ye. Monganga alobaki
ete akotánela ntongo te.”
255 Nakotaki. Mpe elenge mobali yango alobaki na ngai: “M.
Branham, nalingi kokufa te.” Ee, solo mpenza, elenge mobali
yango alingaki te. Azalaki na libota ya banamibale kuna.
256 Malamu, napusanaki. Nalobaki: “Sikawa, tala, monganga na
yo ezali nani?” Ayebisaki ngai. Nalobaki: “Sikawa, monganga
akokaki koloba ete oko—okokufa, kasi Nzambe alobi naino te ete
okokufa.” Nalobaki: “Sikawa, kokokana na Biblia, osílá kobika,
mpo Yesu akufaki mpo na lobiko ya nzoto na yo.”
257 Alobaki: “Ondimi ete nakobika?”
258 Nalobaki: “Nandimi yango mpenza.”
259 Ee, soko nakei kobondela mpo na moto moko, mpe nasaleli
kondima ya ndenge wana te, ya kondima mpo na ye; soko nalobi:
“Oh, te, te, soki monganga alobaki ete okokufa, okokufa. Yango
ekati likambo sikawa.” Sikawa, ekozala malamu te ete moto
ya ndenge wana áya kobondela mpo na babeli, boye te? Ngai
nakolinga te ete moto yango áya na ndako na ngai, kobondela
mpo na ngai. Nakolinga moto moko oyo, ata soki amoni yango
te, to te, akozua kondima mpe akotelema likolo na elaka mpo na
ngai. Ya solo. Mpe nalobaki…ye…
260 Tokendeki mpe tobondelaki. Nalobaki: “Sikawa zala na
mpiko.”
261 Alobaki: “Olingi koloba ete nakobika?”
262 Nalobaki: “Ee, na ntembe te. Liloba na Nzambe elobi
ete okobika. Bomoni: ‘Soko okoki kondima, nyonso ekoki
kosalema.’”
263 Alobaki: “Malamu, nakondima Yango.” Mpe abimaki mpe
alobaki na mwasi na ye ete…
264 “Mobali yango azali kobunda na liwa, boye te?”
265 “Iyo, ezali bongo.” Na bongo, na mokolo oyo elandaki,
mobali yango akufaki, to mikolo mibale to misato nsima
na yango.
266 Bongo mwasi yango akei, abandi komela masanga mpe
kobika mabe. Mpe moko na basungi, nabanzi, ya losambo oyo,
akendeki epai yamwasi yango, kosenga ye soki akolinga kozonga
mpe koya lisusu na losambo. Alobaki: “Nakondimela motomoko
te. Motei Branham ayaki awa, mpe abondelaki mpo namobali na

ngai, alobaki ete akobika, kasi akufaki mikolo mibale to misato
nsima na yango. Boye, nakondima te.” Sikawamwasi yango azali
kobunda na liwa. Malamu.

267 Kasi, ata bongo, bomoni, yango elakisi kaka ete bato
bakébaka te na oyo ozolobáká. Bomoni? Na ntembe te. Soko
nabondeli mpo na moto moko, mpe na—nayebisi ye ete akotikala
na bomoi. Nandimaka ete akotikala na bomoi. Kasi, etali te soko
liloba na ngai ezalaki mpenza YANGO ELOBI NKOLO, mpe yo
ondimi Yango te, okokufa, ata bongo. Na ntembe te. YANGO
ELOBI NKOLO yango oyo, mingi na bango bayambaka Yango
kasi bakufaka. Mingi na bango bakokende na lifelo, na ntango,
YANGO ELOBI NKOLO elobi: “Otindami kokende kuna te.” Ya
solo?Na ntembe te. Bomoni? Ezali oyo…Nyonsowana etongami
likoló na kondima na yo.

268 Ndeko Collins, nabanzi te azali awa na mpokwa oyo. Kasi
ntango nayokaki ye na ntongo ya lelo, alobelaki yango malamu
mpenza. Bomoni? Bomoni? Alobelaki yango. Alobaki: “Sikawa,
kaka kondima moko oyo ozali na yango awa, okosengela kozala
na yango kuna. Mpamba te, ezali kondima na yo moko, na
ebongiseli na yo te, kasi kati na Klisto. Osengeli kozala na
kondimawana.” Ezali mpenza bongo. Solompenza.

269 Mpe lobiko na nzoto kouta na Nzambe etongami likoló na
kondima na yo. Kasi kokokana na Liloba na Nzambe, YANGO
ELOBI NKOLO, ete moto nyonso abikaki na nzoto ntango Yesu
akufaki na Kalvári: “Azokisamaki mpo na mabe na biso, na
mapipi na Ye, biso tobikisamaki.” Ya solo? Biso tobikisamaki.
Biblia elobi: “Bino bobikisamaki.” Boye, kopamela ngai te,
nazali na ngai bobele motei ya Liloba. Kende koyebisa Nzambe
ete Alobaki eloko moko ya lokuta, na bongo Nzambe akoyebisa
yo epai bolembu na yo ezali. Bomoni? Boye, ezali kondima na yo.
Yesu alobaki: “Soko okoki kondima. Soko okoki kondima.”

270 Sikawa, ntango oyoki Molimo Mosanto atatoli kondima
na yo mpe afandisi yango ngwi, mpe alobi: “YANGO ELOBI
NKOLO: ‘Lobi na ntango boye, okozua likambo boye. Likambo
boye ekosalema. Ekosalema awa na lolenge boye, mpe okokutana
na likambo boye awa. Yango ekozala elembo mpo na yo.’”
Sikawa, bótala yangomalamu.Wana ezali mosala oyo esili, sika-
sikawa.

271 Kasi soko ekómi likambo ya lobiko na nzoto kouta na
Nzambe, nasengeli kotia lobiko na nzoto kouta naNzambe likoló
na mobóko yango moko, ndenge moko, lokola lobiko ya molimo.
Moko na moko na bino, etali te soko osálá nini, obikisamaki utá
Yesu akufaki, mpoAkufakimpo na kolongolamasumu yamokili.
Kasi ekosunga yo na eloko moko te kino yo moko óyamba yango,
mpe óbikela yango. Kasi na oyo etali masumu na yo, yango esili
kolimbisama. Ya solo. Ye…“TalaMwana-mpate naNzambe oyo

azali kolongola masumu ya mokili.” Bomoni? Yango mpenza.
Sikawa, bóbosana yango te.
272 Sikawa, nayebi ete na malakisi, kati na Makomi, tozali
eyanganelo ya bato ndenge na ndenge. Mpe mbala mingi, na
Buku ya Baebele oyo, oyo ezali Buku ya bozindó mpenza…
Nakosengela kotika yango mpo na ngonga moke sikawa.
Nakomeka, na mpokwa oyo, kosilisa eteni ya nsuka ya
mokapo ya 7.
273 Mpe sikawa, mituna mingi ezali na makanisi na bino, na
ntembe te. Mingi kati na bino bazali na mituna, ngai mpe
nalingaki kozala na yango. Sikawa, mbala ya nsima, soko Nkolo
alingi, ntango nakoya…
274 Nazokende na Mishigan sikawa. Na nsima, uta na Mishigan,
nazokende na Colorado. Mpe uta na Colorado, kino na Libongo
na Westi. Sikawa—sikawa, ntango tokozonga, soko Nkolo
alingi…Sikawa, nayebi te. Soki nakozala na Chicago te,
mokolo ya Lomingo, nakoki kozonga awa mokolo ya Lomingo
ekoya na mpokwa.
275 Sikawa, totii mpenza mokengeli na biso libanda na eteyelo
pene na mpóso motoba, na ntango nyonso ya ba—ba—ba, ya
Buku oyo. Bomoni? Sikawa biso…Nalingaka kosala yango te.
Ndeko Neville azali ndeko mobali moko ya bolingo, malamu
mpe boboto.Mpe nandimisami ete losambo oyo balingakaNdeko
Neville.
276 Kutu, wana nazoloba, moto moko, na esika moko boye, na
ekólo oyo, amemi ngambo ya kokoma bakálati moko, mpo na
kolongola Ndeko Neville na eteyelo oyo. Osengeli kobongisa
likambo yango ná ngai. Uh-huh. Ya solo. Uh-huh. Iyo, nde
ndenge ezali. Sikawa, nalingi ete bo…Alobaki ete mosung-…
likambo moko na ntina na likita ya basungi. Likita ya basungi
ezali na likambo moko te ya kosala na mokengeli. Te, misie.
Eyanganelo mobimba, nde ezali na bokonzi. Ezali te…Likita
ya basungi bazali kaka ba-policier awa na kati ya losambo oyo,
kaka mpo na kobatela molongo mpe bongo na bongo. Kasi na
oyo etali mibeko, losambo mobimba nde ezali na oyo ya koloba.
Losambo oyo etongami likoló na bosómi ya ndakonzambe ya
esika oyo. Na yango, ngai nazali na eloko moko te ya koloba,
na oyo etali kolongola mokengeli oyo, to kotia mosusu. Nazali
mokoló lopango; yango epésámá na lingomba. Bino nyonso
bozali lingomba. Bino nde bozali kokonza. Bino nde lingomba,
bino moko. Mpe Lingomba, Lingomba ya bulee ya Nzambe
ezali na bosómi, ya Molimo Mosanto kati na Lingomba yango.
Mpe eloko kaka moko oyo ngai nasalaka ezali, kozala mokólo
lopango, napésa yango na losambo oyo, napésá yango mpo na
kosambela, mpe efutaka mpáko te. Mpe lingomba nde baponaka
babateli na bango moko. Ngai nazali na likambo moko te ya
kosala na yango.Mpe nzela kakamokompomokengeli oyo ákoka

kolongwa, ekozala soko mokengeli akani ye moko kokende, to
boyike na bato ya lingomba bápona mpe báloba: “Tia mokengeli
mosusu.” Yango nde nzela bobele moko. Likita ya basungi moko
te ekoki kosala yango. Likita ya basungi ebatelaka kakamolongo
mpe nyonso wana na kati ya ndakonzambe.
277 Bayangeli misolo, bango bazali na eloko moko te ya kosala
na yango, bobele kobongisa ndakonzambe. Mpe bakoki kosala
yango te kino e…Likita mobimba ya bayangeli misolo bakutani
mpe balobi: “Tókotonga oyo, to tokosala oyo kuna.” Na bongo
basengeli kotuna mobombi misolo soki bazali na misolo mpo na
kosala yango. Iyo, misie.
278 Kasi soki koimaimamoko ezali na ntina na ndekomoko, soki
ndeko moko afundi ndeko mosusu, to likambo moko etamboli
malamu te, osengeli kokende epai ya ndeko yango, yo moko, mpo
na kosolola na ye, kaka yo ná ye. Na nsima, soki alingi koyamba
yango te, na nsima, likambo oyo elandi, oyo ekosalema, okozua
moko na basungi to moto mosusu, mpe akokende elongo na yo
epai ya ndeko yango. Na nsima, soki alingi koyokela bino te,
na bongo, bóya koyebisa yango na lingomba. Na nsima, soko
lingomba…Na bongo, soki alingi koyokela lingomba te, na
ntango wana, Biblia elobi: “Bótika ye ázala lokola mopagano
mpe mokongoli mpako.” Ya solo.
279 Mpe moto nyonso oyo ayebi moto moko oyo akweisami, kasi
okei epai ya moto yango te mpo na kosolola na ye, na ntango
wana, yo nde eteni ya lingomba ya Nzambe, oyo akosamba mpo
na lisumu yango. Ya solo.
280 Mpe soko moto moko a—azali na likambo moko ya
kotelemela mosungi moko, to ya kotelemela mosungi to moto
moko na losambo, bato basengeli kozala misato. Bato misato
bakoya mpe koloba, kotatola, na monoko ya batatoli mibale
to misato. Bakoya koyebisa mokengeli ete mbeba moko ezali,
oyo mosungi moko asalaki. Na bongo soki ezali na mbeba
moko ya kotelemela mosungi moko, soki mosungi yango azali
mo—moyengebene te, moto a—abongi be te. Asengeli kosala ete
mosala ya mosungi ézanga mpamela, mpe ázala na mpamelá
te. Mpe soko eyanganelo yango emoni ete mosungi yango azali
kosala mosala yango te, akozua bato misato elongo na ye
mpe akomema yango epai ya mokengeli. Bakoyebisa mosungi
yango ete átikala na ndako na mpokwa yango. Na nsima,
mokengeli, uta na…akoyampe akosangisa eyanganelo, akoloba
mbeba yango. Mpe soko eyanganelo bavoté ete mosungi yango
ákoba mosala, mosungi yango akokóba. Soki ako-…bavoté ete
mosungi yango álongolama, bakovoté mosungi mosusu kaka na
mpokwa yango. Bomoni?
281 Na yango, moto moko te azali na likambo moko te ya
kosala kati na yango. Etali nde boyike na bato. Iyo, misie.
Soko bato ntuku mibale bavoté ye, kasi ntuku mibale na

moko baboi kovoté ye, alongwe; to, lolenge moko to mosusu.
Bomoni? Yango nde, ezali bosómi ya ndakonzambe moko na
moko mpe, na nsima, mondimi moko na moko azali na likambo
ya koloba kati na lingomba. Soko likambo moko etamboli,
malamu te, boye, bakoki koya mpenza lisusu, mpe eloko bobele
moko oyo basengeli kosala ezali, kozala liboso na Nzambe mpo
bandimisama mpenza ete eloko moko te ekopekisa lingomba
kokende liboso.
282 Kasi bokonzimobimbampenza ya lingomba ezali mokengeli.
Bótanga yango na Biblia, bótala soko yango ezali molongo ya
Biblia te. Ezali mpenza bongo. Moto moko te azali likolo na
mpaka. Nazali na likambo moko te ya kosala na oyo Ndeko
Neville asalaka awa. Etali bino ná Ndeko Neville. Soko Ndeko
Neville alingi koteya malakisi ya ba-Témoin de Jéhovah, etali ye
ná bino. Bomoni? Soki alingi koteya nyonso oyo alingi, ezali kati
na bino ná ye. Esili. Soko eyanganelo baponi ete ázalawana,mpo
na koteya yango, ezali malamu.Wana etali ye.
283 Eloko bobele moko oyo ngai nasalaka, ezali bobele kozala
mokóló lopango. Mpe soko eloko moko boye esalemi, ndakisa
kolongola mokengeli, mpe balingi kosala vóte mpo na yango,
bokoki kosenga te ete mosungi moko ásala yango. Bóya nde
kotuna ngai. Nakoya awa, nakoloba: “Soko bolingi kolongola
mokengeli, bóyebisa ngaimpo na nini. Asalaki likambo?”
284 “Iyo. Tokangaki ye, alangwe.” To: “Tokangaki ye azosala
boye, to kosala likambomoko yamalamu te.”
285 “Bozali na batatoli misato mpo na yango?”
286 “Iyo. Tozali na bango.”
287 Batatoli yango basengeli liboso komekama. “Bóyamba
bofúndi kotelemela mpaka moko te, bobele soki ezali na
batatoli mibale to misato, mpe tika bango bámekama liboso;
kotelemela mpaka.” Na nsima bosengeli kokata ndai mpo na
yango, ete bomonaki yango; mpe kotalisa yango polele, ete
bomonaki yango.
288 Na bongo, soki ezali bongo, na bongo lisumu yango
ekopámelama liboso na bato, ete: “Ezali mabe.” Bongo bokoloba:
“Eyanganelo, bolingi kozuamokengeli mosusu?”
289 Mpe soko eyanganelo eponi: “Bólimbisa ye, mpe bótika ye
ákóba,” Lolenge wana nde esengeli kozala. Bomoni? Yango, ezali
malamu, boye te? Yango nde lolenge ya kokamba lingomba,
boye te? Yango nde oyo Biblia elobi. Tozali na ba-episkopo ná
bakengeli te, ná makita mpe bongo na bongo, oyo bakotisaka
moto oyo na mosala mpe oyo bazalaka na bokonzi mingi. Moto
moko te azali na bokonzi awa, bobele Molimo Mosanto. Ya solo.
Ye nde atiaka mpe alongolaka na mosala. Mpe tozuaka Ye lokola
boyike na bato, ndenge bato basalaka.

290 Na bongo, soko ngámbo moko balingi kosala oyo, mpe
ngámbo mosusu balingi kosala oyo kuna, mpe ngambo yango
elongi, ngámbo oyo ekwei, bakosala nini mpo na yango?
Bakomibakisa na bamosusu wana, bakoloba: “Boye, tozalaki na
libunga. Tokokoba, mpo Molimo Mosanto nde aponi.” Bomoni?
Ezalaka mpenza bongo.

291 Ndakisa ba-Democrate ná ba-Republicain, na ntango
nyonso oyo tozali democratie, lokola ba-Americain. Soki ba-
Democrate bazui bokonzi, ba-Republicain basengeli kosala
elongo ná bango; soki ba-Republicain bazui bokonzi, ba-
Democrate basengeli kosala elongo ná bango. Bomoni? Yango
mpenza nde esalaka ete tózala ekólo. Ntango nyonso tobukaka
yango, tobukaka democratie na biso. Ya solo. Ba-Democrate
balobaka: “Nakosala eloko moko te; ba-Republicain nde bazali
na bokonzi.” Na ntango wana tokwei. Ngai nazali moto ya
Kentucky: elongo tolongaka,mpe na bokambwani tokweaka.

292 Sikawa, soko eloko moko ya mabe ezali kati na lingomba,
oyo yo oyebi, oyo moto, moto moko to nani asalaki, botindami,
bokosamba liboso na Nzambe soko bobongisi likambo yango te;
bino lingomba. Sikawa, bóbosana te, ezali na mapeka na ngai
te. Ezali na mapeka na bino. Mpe likambo nyonso oyo ezali
kotambola malamu te na lingomba, Nzambe akosambisa bino
mpo na yango. Ya solo. Atambwisaka lingomba na Ye lolenge
wana. Lolenge wana nde ezalaka na Biblia. Yango nde molongo
ya Biblia. Yango nde bosómi ya ndakonzambe moko na moko.
Mokengeli nde motó. Ya solo. Amen.

293 Sikawa, tozongela Nsango epambolamá ya kala oyo, awa.
Bino, sikawa nalingi ete bóyeba yango. Ezali kotiama na bande,
bóbosana te, Liteya oyo. Mpe ba-bande ya lingomba, milongo
mpe mibeko ya lingomba, ezali na ba-bande. Elongobani na
Biblia. Biso nde totambwisaka yango te; moto moko te azali
na bokonzi. Te. Nyonso, biso nyonso tozali ndenge moko. Kasi,
tozali na mokambi moko, oyo azali mokengeli, na ntango nyonso
oyo akambami naMolimoMosanto. Solo. Malamu.

294 Sikawa, awa, mituna mingi ekotunama. Boye, mbala ya
nsima oyo bakokabola, oyo Ndeko Neville akoloba na radio ete
nakozala awa, komá motuna na yo, mpo bino ná ngai tókoka
kobundana na yango elongo. Bokosala bongo?Malamu.

295 Nayebi ete natéyá malakisi likoló na koyika mpiko ya
basantu. Natéyá malakisi likoló na Bonzambe ya likoló ya
Yesu. Natéyá malakisi likoló na kobatelama ya mondimi, mpe
kotiama liboso, kobongisama liboso, mpe mingi na makambo
wana. Nayebi ete na eyanganelo na ngai, ba-legaliste bazali
mingi, ezali na yangompenzamalamumingi. Na ntembe te. Kasi,
sikawa, makambo yango, ngai mpe nazali legaliste, mpe nazali
Calviniste. Nandimaka bobele Biblia. Esili.

296 Sikawa, soki mwa mituna wana. Mpe natéyá malakisi likolo
na bandangá, biyóki, mpe bongo na bongo, mpe makambo
nyonso wana oyo bokokaki kozanga kondima. Boye, moko na ba-
mpokwa oyo, ntango mosusu, tósala…

Ozali na mposa makasi ya kozonga awa noki-noki? [Ndeko
Neville alobi: “Te.”—Mok.]

Tósala yango mokolo ya Misato na mpokwa, mokolo ya
Misato oyo ezali koya na mpokwa, na bongo, na—nakanisi na—
nakoki kosala yango, na ntango wana. Memá motuna na yo
mokolo naMisato na mpokwa, tia yango awa likolo na etumbelo,
motuna na ntina na Biblia, malamu, na mateya oyo nazali
kolakisa mikolo oyo. Mokolo ya Misato na mpokwa. Na nsima,
mokolo mwa Lomingo oyo ezali kolanda, nakanisi na—nasengeli
kozala na Chicago, ata bongo. Mpe kolongwa wana, nazokende
naMichigan. Soko Nkolo alingi, nakozala awamokolo yaMisato
na mpokwa, mpo na komeka koyanola na mituna yango na
boyebi na ngai nyonso.Mpe sikawa,Nkolo áyokela bisomawa.

Sikawa, tógumba mitó, mwamoke.
297 Sikawa, Nkolo mopambolami, oyo nde nkita na Yo ya
monene. Ezali lingomba na Yo. Ezali Yo, Nkolo, nde ozali kosala,
mpe tolingi kosala ndenge Molimo ya Nzambe ezali kosala ná
biso. Mpe tobondeli sikawa ete Ópambola biso. Mpe wana tozali
kozongela Liteya oyo, mpe kokóta na makambo ya bozindo oyo,
tobondeli ete Molimo Mosanto ámonisa biso yango kokokana na
bosenga na biso.Mpo tosengi yango naNkombo naYe. Amen.
298 Sikawa, oh, na…Buku oyo ya Baebele, napesaka Yango
motuya lokola moko na Babúku ya nkembo.
299 Nsima na mwa ntango, ekoki kosalema ete ná—názua…
nakokende na mikili ya bapaya, na yango, soko Nzambe
apesi nzela, nakosala yango kala mingi te. Nasengeli kokende
na Afrika, kokokana na emononeli moko. Nakanisi ete
nakotikáláká kofuluka mingi te na mayangani na ngai kino
nákende na Afrika, mpe nákokisa emononeli yango. Sikawa, na
bongo, ekozala ntangomosusu, na printemps oyo ezali koya.
300 Kasi liboso na ntango yango, nakolinga kozua lisusu buku
moko na Buku ya Baebele, ezali nde, mokapo ya 11 ya Baebele,
koumela pene na mpóso moko na mokapo ya 11 wana, mpe
kozua moko moko na bato to lolenge ya bato wana, mpe kotalisa
lolenge na bango. Bomoni? “Na kondima, Noa,” na nsima kozua
bomoi ya Noa. “Na kondima, Abraham,” na nsima kozua bomoi
ya Abraham. “Na kondima, Abele,” na nsima kozua bomoi ya
Abele. Bomoni?Mpe kotalisa yango. Bokolinga yango? [Losambo
balobi: “Amen.”—Mok.] Oh, ekozala, na bongo tokozua Biblia
mobimba. Na nsima, tokomeka yango, ntango mosusu, tóloba,
na mpóso moko to mikolo zomi ya mayangani, liyangani moko
nsima na mosusu, lokola mayangani ya kolamuka, na ntango

moko boye teéé na lói ya Nowele, to eloko moko bongo, soko
Nkolo alingi.
301 Sikawa, na mokapo ya 7 ya Buku ya Baebele, tokutanaki
na Moto monene oyo. Nani akoki koyebisa ngai Nkombo na
Ye? [Losambo balobi: “Melekisedeke.”—Mok.] Melekisedeke.
Sikawa, Melekisedeke oyo azalaki Nani? Azalaki nganganzambe
ya Nzambe oyo Aleki Likoló. Azalaki Mokonzi ya Saleme, elingi
koloba Mokonzi ya Yelusaleme. Azalaki na tata te, to Azalaki
na mama te. Azalaki na ntango te oyo Atikálá kobotama, to
Akotikálá te kozala mpe na ntango te oyo Akokufa. Sikawa,
tomoni ete esengeli kozala ya Seko.
302 Tomonaki ete liloba oyo libela elingi koloba “ntáka ya
ntango.” Bozali naino koyeba yango lisusu? Ntáká ya ntango,
ezali libela na libela. Mpe libela etatolami na Biblia lokola “nta—
ntaká ya ntango.”
303 Kasi, Seko,mpe Bomoi na Seko ezali bobele na lolengemoko,
ndenge tomonaki. Ezali solo? Bobele Nzambe nde azali na Bomoi
na Seko yango. Ezali solo? Bobele lolenge moko ya Bomoi na
Seko. Liloba lokola “etumbu ya Seko” ezalaka te. Mpamba te,
soko osengeli kozua etumbu ya Seko, osengeli kozala na Bomoi
na Seko mpo ozua etumbu ya Seko. Osengeli kozala na Bom-…
Mpe soko ozali na Bomoi na Seko, okoki kozua etumbu te,
bomoni, soko ozali na Bomoi na Seko. “Ye oyo akoyoka Maloba
na Ngai, mpe akondima Motindi na Ngai, azali na Bomoi na
Seko.” Ezali bongo? Bomoi na Seko, mpo ondimi. Ee, soko ozali
na Bomoi na Seko, okoki kozua etúmbu te, mpo ozali na Bomoi
na Seko. Boye, na bongo, soko okonyokwama na lifelo libela na
libela, osengeli kozala na Bomoi na Seko.
304 Kasi, sikawa, nandimi mpenza ete Biblia elakisaka na ntina
na lifelo oyo ezali kopela móto. Biblia elakisaka yango, ete
masumu mpe nkanza ekozua etumbu, libela na libela. Sikawa,
oyo wana ezali Seko te. Wana ezali ntango mosusu mpo na mibu
miliare zomi. Ekoki kozala mpo na mibu miliare mokama, kasi
na ntango moko boye, esengeli kozala na nsuka. Mpamba te,
biloko nyonso oyo ezalaki na ebandeli, ezali na nsuka. Biloko oyo
ezali na ebandeli te, nde ezali na nsuka te.
305 Bozali koyeba lisusu liteya yango sikawa? Ndenge tozongaki
mpe tomonaki ete biloko nyonso oyo ezalaki na ebandeli
ebebisamaki, bomoni, kobebisama uta na oyo ya solo. Mpe,
sukasuka, ezongi lisusu na Seko. Na bongo lifelo mobimba,
monyoko nyonso, mpe ekaniseli nyonso ya ndenge wana,
ekolimwa Seko. Eloko nyonso oyo ebandaka, esukaka.
306 MpeMelekisedeke oyo azalaki Yesu te, mpamba te Ye azalaki
Nzambe. Mpe eloko esalaki ete Yesu ná Nzambe bákesana ezali
ete, Yesu azalaki Mongombo oyo Nzambe afandaki kati na
yango. Bomoni? Sikawa, Melekisedeke. Yesu azalaki na tata
mpe mama. Kasi Moto yango azalaki na tata to mama te.

Yesu azalaki na ebandeli ya bomoi mpe Azalaki na nsuka ya
bomoi. Moto yango azalaki na tata te, na mama te, na ebandeli
ya mikolo to nsuka ya bomoi te. Kasi, Ezalaki mpenza Moto
yango moko. Ezalaki, Melekisedeke ná Yesu bazalaki Moko; kasi
Yesu azalaki nzoto ya mokili, oyo ebotamaki mpe esalemaki
na elilingi ya lisumu. Nzoto ya Nzambe Ye moko, mwana na
Ye moko, abotamaki mpe asalemaki na elilingi ya lisumu, mpo
na kolongola esweli ya kufa, kofuta nyongo, mpe koyamba
bana mibali mpe bana basi epai na Ye moko. Bososoli yango?
Yango nde ntina oyo Azalaki na—Azalaki na ebandeli, Azalaki
na nsuka.
307 Kasi nzoto ebongi be oyo, mpo na ekaniseli, lokola—lokola
ndangá ya lisékwa na biso, Nzambe alingaki kotika te ete nzoto
ya bulee wana kopola, mpamba te Akelaki yango Ye moko. Mpe
abimisaki yango, asekwisaki yango, mpe afandisaki yango na
loboko na Ye ya mobali.
308 Mpe, lelo, MolimoMosanto oyo esekwisaki nzoto yango, ezali
awa kati na Lingomba. Nkombo na Nkolo épambolama! Mpe
kolakisáká bikamwa mpe nguya yango moko. Mpe mokolo moko
Molimo Mosanto oyo, oyo ezali kati na Lingomba, ekoganga,
ekomata, mpe ekomiyamba na lolenge ya nzoto oyo efandi na
loboko ya mobali ya Nkembo ya Nzambe, mpo na kolobela biso
basumuki. Mpe na Wana nde tobatelami malamu be mosika
na masumu. Ezali te ete tosalaka masumu te; kasi tobatelami
mosika na lisumu, na Bozali ya Nzambe. Mpamba te, mbeka
moko ya kotanga Makila ezali katikati na ngai ná Nzambe,
katikati na yo ná Nzambe. Yango nde ntina Alobaki: “Moto oyo
abotami na Nzambe, asalaka masumu te, akoki kosumuka te.”
Mpamba te, soko obotami mbala ya mibale, Molimo Mosanto
mpenza, oyo efandaki kati na Nzoto wana nde efandi kati na
yo. Mpe Ekoki kosumuka te; mbeka yango ezali liboso na Ye. Na
bongo, soko osali yango na nko, elakisi ete ekoki kosalema te ete
ózala kati na Nzoto yango. Amen. Yango nde Nsango-malamu.
Wana nde Yango.
309 Yango wana, bomoni, Etelemelaka ata eteni moko ya
Makomi te. Ekangisaka nde Makomi elongo. Bomoni? “Ekoki
kosalema te ete baoyo basili kongengelama.” Kuna nde esika
tokozua mituna na ngai. Mpamba te, bótuna yango, nde ndenge
biso tolingi.
310 Sikawa botala. “Ekoki kosalema te ete baoyo basili
kongengelama, bongo kokwea, komiyeisa lisusu sika mpo
bábongola lisusu mitema, komona ete bazali kobáka lisusu
Mwana na Nzambe na ekulusu, mpe kokómisa Ye…mpe
koyokisa Ye nsoni.” Bakoki kosala yango te.
311 Na nsima, bóleka na Baebele 10, epai Elobi kuna ete:
“Mpamba te soko tosali lisumu na nko nsima na kozua boyebi na
Solo.” Bongo, lisumu ezali nini? Kozanga kondima.

312 Soko, na nko, omoni Molimo Mosanto kosala makambo oyo
Esalaki awa na ntongo ya lelo, mpe omoni ete Klisto asili
kosékwa longwa na bakufi, mpe Azali kobika kati na Lingomba
na Ye mpe katikati na bato na Ye, kasi oboyi Yango na nko, ekoki
kosalema te ete ótikala koya epai na Nzambe, mpo osili kotuka
Molimo Mosanto.
313 Yesu alobaki makamabo yango moko, ntango Azalaki kosala
bikamwa yango.
314 Balobaki: “Ee, Azali Belezebula. Azali moto na solóka. Azali
molimo mabe.”
315 Yesu abalukaki, mpe alobaki: “Nakolimbisa bino mpo na
oyo wana. Kasi ntango Molimo Mosanto ekoya kosala yango,
koloba liloba moko kotelemela Yango ekolimbisama ata moke te
na mokili oyo to na mokili ekoya.” Mpamba te bobengi Molimo
naNzambe oyo ezalaki kati na Ye, “molimo yambindo.”
316 Na bongo, soko tosali lisumu na nko, soko tosali lisumu,
soko tozangi kondima na nko. Ezali te nsima na biso koyamba
Solo, nsima na biso kobotama mbala na mibale; tokoki lisusu
kosumuka te, na ntango wana. Mosumuki akoki te kosala lis-…
Moklisto akoki te kosala lisumu oyo ekoki kolimbisama te. Akoki
kosala yango te. Moto nambindo nde asalaka yango.Mondimi ya
maloba, mondimi te.
317 Barábi ya Bayuda wana, oh, bazalaki kokanisa ete bazalaki
na botosi, mpe bazalaki na Doctorat ya Bonzambe mpe Doctorat
ya Philosophie. Bakanisaki ete makambo nyonso ezalaki pepele,
kasi bazalaki nde nsuka na basumuki. Oh, bakoki…Okokaki
kolakisa mosapi na—na bomoi na bango te. Bazalaki peto,
na bomoto, mpe sembo, ndenge wana. Kasi bazalaki bazangi
kondima.
318 Bózua liloba oyo lisumu mpe bóluka ndimbola na yango.
Liloba oyo lisumu elingi koloba “kozanga kondima”. Bitónga
ezali bobelemibale, elingi koloba,mondimi tomozangi kondima.
Elingi koloba, moto oyo alongisami to mosumuki. Esili. Soko
ozali mozangi kondima, ozali mosumuki; Ata soki ozali malamu
ndenge nini, okendeke na losambo ndenge nini, to ata soki ozali
motei. Ozali kaka mozangi kondima.
319 Bafalisai wana bazalaki batei, kasi bazalaki bazangi
kondima, mpe lelo bazali na lifelo mpo na yango. Basambeli
minene mpenza, mpe basantu, kasi bandimelaki Ye te. Mpe
babengaki Ye “molimo mabe,” mpe batelemelaki Liloba na Ye.
Mpe bamosusu kati na bango balobaki: “Soko ozali yango,
sikawa kita na ekulusu. Sala ekamwiseli. Tika tómona yo kosala
yango.” Moko abambaki Ye nzeté na motó, mpe alobaki: “Sakola
mpe yebisa biso nani abeti yo, yo mosakoli, mpe tokondimela
yo.” Bomoni, bazangi kondima! Bazalaki koloba ete bazalaki
bandimi, kasi bazalaki bazangi kondima, baoyo babongwani te,
bakabwani, atako bazalaki bayengebenempe basantu.

320 Nzokande, ezali ndenge moko kino lelo. Mibali mpe basi
bakoki kozala basambeli mpe bato malamu, mpe—mpe basantu
na ndenge nyonso, mpe batikálá kokosa te, koyibaka te, mpe
bamekaka kobikela eyamba na bango malamu mpenza. Kasi,
soko bazali bandimi te, babungi. Boye, ata nzolóko moke ya ba-
legaliste ezali te na Biblia. Calvinisme ezali…Ngolu ezali oyo
Nzambe asalaki mpo na yo, mpe misala ezali oyo yo osalaka mpo
na Nzambe. Ekeseni mpenza.
321 Soko otiki kokosa, otiki kobenda makaya, otiki koyiba, otiki
kosala ekobo, otiki nyonso, osali nyonso, otosi mibeko, mpe
okendeke na losambo, obatisamaka mikolo ya lomingo nyonso,
oliá elombo, osukolá makolo ya basantu, osalá nyonso, obikisá
babeli, mpe osalá makambo mosusu nyonso wana, soko obotami
na Molimo na Nzambe te, mpe oponámá te, obungi. “Etali te ye
oyo alingi to ye oyo apoti mbangu, kasi Nzambe oyo atalisaka
mawa.”
322 Esau asalaki makasi na ye nyonso mpo na kokóma Moklisto,
kasi akokaki te. Biblia elobi ete alelaki na mawampenza, koluka
esika mpo na kobongola motema, kasi akokaki komona yango
te. Liboso kutu abótama, Nzambe akweisaki ye, mpamba te
Ayebaki ete azalaki mobúbi ya somo na motema na ye. Nzambe,
na boyebi makambo liboso, ayebaki yango. Alobaki: “Nalingi
Yakobo, mpe nayini Esau.” Mpe Esau azalaki komonana lokola
moto malamu. Azalaki kotikala na ndako, kosunga mobange
mokufi miso ya tata na ye, azalaki koleisa bangombe, mpe
nyonso wana, azalaki mwanamobali malamu.
323 Mpe Yakobo azalaki mwana ya mama, mwa mokosi
moko boye, lokola mwasi. Yango nde oyo ye azalaki.
Bosengeli kondima yango. Biblia endimi yango, etalisi yango.
Kotelengana-telengana, kosala nyonso wana. Mpe—mpe, mama,
kokangama na mama. Kasi, ata bongo, Yakobo, ná malamu
mpe mabe na ye nyonso, ná bizaleli na ye lokola mwasi, azalaki
ntango nyonso komemia makoki ya bokulutu. Yango nde mama
na likambo.
324 Esau azalaki moto malamu mbala mibale koleka Yakobo.
Soko tosengelaki kokata likambo na ye lelo, mpo na kozala
mondimi ya losambo na biso, bolingaki kopona Esau, mbala
nkoto koleka, soki boyebaki ye te. Kasi Nzambe aponaki
Yakobo.
325 Bolingaki kosala nini mpo na Santu Paulo, soki alingaki
kokóma motei? Mwa Moyuda moko na zolo egumbámá, ná
monoko eténgámá, azalaki kaka kobota mindondo, ná ndenge
azalaki kopanza Lingomba, azalaki kosala makambo nyonso.
Bolingaki kokanisa ete asalaki lisumu oyo ekoki kolimbisama te,
kasi Nzambe alobaki: “Azali mosali na Ngai.”
326 Nzambe nde azuaka bato mpe abongolaka bango, ezali te
ete bato nde bazuaka Nzambe mpe kobongolama. Nzambe nde

azuaka moto mpe abongolaka ye. Ezali te oyo yo osalaka, oyo
yo olingaka, oyo yo okanisaka. Ezali nde oyo Nzambe asalaka.
Yango mpenza. Mpe yango nde likambo.
327 Sikawa, Melekisedeke monene oyo, yango nde lisolo mpenza
na ntina na Ye awa! Tolingi kotánga mwa moke, bobele mpo
na…tosengelaki koleka na likambo yango mbangu-mbangu.
Tokobandela awa, na eteni moko ya Makomi, mpe tokobanda
pene na molongo ya 15.

Mpe emonani lisusu…polele na koleka: ete ezali…
mpo ete na motindo ya Melekisedeke, nganganzambe
mosusu azali kobima.

328 Sikawa, Melekisedeke azalaki Nganganzambe. Boye te?
Bótala oyo Ye azalaki. Tomoni ete Nzambe, na ebandeli, azalaki
liziba monene ya Molimo. Ezali solo? Azalaki na esika ya
mbotama te. Azalaki na esika ya kufa te. Azalaki na ebandeli
ya mikolo te. Azalaki na suka ya mibu te. Azalaki mpenza ya
Seko, ndenge Seko ezali ya Seko. Atikálá kobotama te. Atikálá
kokufa te.
329 Mpe kuna, tomoni ete, Azalaki na mitindo nsambo ya
Molimo. Ezali solo? Biblia elobi, na Emoniseli, ete: “Milimo
Nsambo ezalaki liboso na Ngwende ya Nzambe.” Ezali solo?
Nsambo, ebele, Milimo nsambo. Tomoni ete balángi ezali
nsambo. Bileko ya lingomba ezali nsambo kuna. Oh, ezali nse
kotambola. Nsambo ezali bokoki, mpe Nzambe akokaki. Mpe
Milimo nsambo, mpe Milimo yango mibongaki be. Ya liboso
ezalaki langi ya motane; bolingo oyo ebongi be, lisiko. Mpe, soko
tozalaki na ntango ya kolobela balángi yango mpo na kotalisa
ete moko na moko ya balángi yango ezali kotalisa bopeto ya
Nzambe. Amen. Balángi yango, balángi ezali nsambo na mokili.
Balángi yango etalisaka bopeto ya Nzambe. Mpe…Balángi
yango etalisaka bantina ya Nzambe, ezaleli ya Nzambe. Balángi
nsambo yango, ezalaki kotalisa bileko nsambo ya lingomba,
minzoto nsambo, banje nsambo. Na kati ya Makomi mobimba,
basali nsambo, batindami nsambo, bansango nsambo, nyonso
ezali kotambola na nsambo. Mikolo nsambo. Mikolo motoba,
mpe oyo ya nsambo ezali sabata; kobonga be, kokoka. Oh, ezali
kitoko, soko tozalaki na ntango ya kokóta na bozindo na yango
mpo na kobimisa yango, balángi yango!
330 Bózua lángi ya motané. Tózua lángi ya liboso, oyo ezali
motane. Motane ezali nini? Motane ezali elembomoko ya likamá.
Motané ezali elembo ya lisiko. Soko otali motane na nzela na
motane, ekopesa lángi nini? Pembe. Ezali bongo mpenza. Boye,
ntango Makila ya motane esopanaki, mpo na kozipa lisumu ya
motane, Nzambe, kotaláká na nzela na Makila ya motane, atali
lisumu ya motane, ekomi pembe. Mondimi akoki kosala lisumu
te. Ata moke te. Momboto na Nzambe, mapamboli ya Nzambe,
efandi likoló na ye. Nzambe amonaka eloko mosusu te bobele

Makila ya Mwana na Ye Moko. Ata soko likambo nini ezali
kati na Lingomba na Ye, ézala nini, Nzambe amonaka yango te,
mpo Yesu azali kolobela bato, ntango nyonso, Nganganzambe
Mokonzi. Nzela ezali te mpo na ye kosala lisumu, na ntango
oyo Mbeka ya bongo ezali wana mpo na ye, ndenge wana. Ata
moke te.
331 Sikawa soko olobi: “Ee, epesi ngai libaku malamu…” Na
bongo, elakisi ete ozali na molongo te.
332 Okosepela na Yango. Okolinga Yango, soko ozali mpenza
Moklisto ya solosolo, kina na esika oyo lisumu ekolanda yo
mingi, na lolenge ete okoki kosala yango te. “Mpamba te
Momboto na Nzambe efandi kati na ye, mpe akoki kosala lisumu
te.” Biblia elobi: “Esili ye kopetolama na Makila na Yesu, azali
lisusu na mposa ya lisumu te.” Soko ozali na mposa, motema na
yo ezali na molongo na Nzambe te.
333 Sikawa, okosala mabe, kasi okosala yango na nko te.
Bomoni? Okangami—okangami na motambo, mpe eloko nyonso
oyo okangami kati na yango, to osali likambo moko oyo okani
kosala te, ekómi naino lisumu te, okoyambola yango na miníti
oyo omoni ete ozali kosala mabe. Okobaluka noki-noki mpe
okoloba: “Nakanaki te…namonaki yango te.” Okoloba bongo,
na bomoi mobimba. Moto alingi kozala bongo te, yango wana
tokómi bazóba mpenza mpe kati na molili mpenza, awa na
mokili, na lolenge ete mbondi moko ya Makila ezali mpo na biso,
ntango nyonso, mpo na kokoba kozipa biso. Mpamba te, libunga
ya liboso oyo tokutánaki…
334 Sikawa, yango nde likanisi ya ba-legaliste na bino.
“Oh, boyebi nini? Mwasi wana abulisamaki. Kasi, Nzambe
ápambolama, asali mabe. Nayebi ete azóngi nsima.” Ezali mabe.
Azóngi nsima te. Asalaki libunga. Soko asalaki yango na nko,
boye azalaki na molongo te, mpo na kobanda.
335 Soko akanaki kosala yango te, mpe ayei liboso ya Lingomba
mosantu ya Nzambe mpe ayamboli yango, mpe alobi: “Nazali
na libunga, bólimbisa ngai,” bosengeli kosala yango. Soko osali
yango na motema na yo te, na bongo yo moko nde osengelaki
kokende na etumbelo. Ya solo. Yango nde bosantu ya solompenza
kati na lingomba. Yango nde bosantu ya solosolo, bosantu na yo
te, kasi ya Klisto.
336 Ngai nazali na bosantu ya kotalisa epai na Ye te. Kasi nazali
kotia motema na oyo ya Ye, oh, ngolu na Ye, mpe nazali na
Yango na motema na ngai. Nalongobani na yango te, nakoki
kosala eloko moko te mpo nábonga na yango, kasi na ngolu,
Abengaki ngai mpe Abengisaki ngai. Mpe natalaki epai na Ye,
mpe Alongolaki mposa yango kati na ngai. Nasalaka mabunga
nkóto na nkóto na sanza moko na moko, na mobu moko na
moko. Ya solo, nasalaka yango. Kasi ntango namonaka ete
nazali na libunga, nalobaka: “Nzambe, nakanaki kosala yango

te, Oyebi motema na ngai. Nakanaki kosala yango te. Nakweyaki
na motambo yango. Nakanaki kosala yango te. Limbisa ngai,
Nkolo.”
337 Soko nasalaki mabe epai ya ndeko na ngai, nalobaka:
“Ndeko, limbisa ngai. Nakanaki kosala yango te. Solo mpenza,
Nzambe ayebi motema na ngai.”
338 Oh, yango mpenza. Yango nde mbeka ya Makila. Yango
nde nguya ya Nsango-malamu, Lingomba mosantu wana ezali
kokende liboso. Ezali te mpo na likambo moko oyo yo osalaki;
ezali likambo moko oyo ozali na eloko moko te ya kosala ná
yango. Yango nde Mbondi.
339 Sikawa, Melekisedeke oyo, ntango Ayaki.
340 Nalingi náyebisa bino likambo mosusu. Bosílá kozua eteni
ya—ya talatála ya matúmu misato? Zuá eteni ya talatála oyo
ezali na matúmu misato, mpe talisa yango mpo mói ébeta yango,
ekobimisa balángi nsambo ya kobonga be. Eteni ya talatála
ya matúmu misato ekobimisa monama. Ezali mpenza ya solo.
Sikawa, soko tozalaki na ntango, tolingaki kokota na bozindo
na yango. Misato epesaka bobongi be: Tata, Mwana, Molimo
Mosanto; kolongisama, kobulisama, libatisa yaMolimoMosanto.
Yango mpenza. Bobongi be eyaka na nzela na misato. Nzambe,
likoló na moto; Nzambe, kati na Moto babengi Yesu; Nzambe,
kati na Lingomba. Na bongo, bobongi be.
341 Moto asalaki lisumu, na ntango nyonso oyo Nzambe azalaki
na likoló awa, kati na Likonzi na Móto. Nzambe…Moto asalaki
lisumu, náloba nde, liboso na Nzambe, na ntango nyonso oyo
Nzambe azalaki kati na Likonzi na Móto, mpo azalaki naino
ekelamu yambindo,makila ya nyama ezalaki liboso na Ye.
342 Na nsima Mwana-mpate ya Nzambe ayaki, etape ya mibale
mpenza ya Nzambe; bobele Nzambe yango, mosala mosusu.
Na nsima Nzambe oyo kati na…azalaki kati na Klisto,
ezalaki Nzambe yango moko oyo azalaki kati na Likonzi na
Móto. Mpe Nzambe yango moko akómaki nzoto mpe afandaki
katikati na biso. Na nsima moto atiolaki Ye, ezalaki naino
kotángamela ye. Makila esopanaki naino te. Ya solo. Yesu
alobaki: “Nakolimbisa bino.”
343 Kasi na bongo bobele Ye oyo akómaki mosuni, azongaki kati
na Likonzi na Móto lisusu. “Nauti na Nzambe. Nazali kokende
na Nzambe.” Awa tomoni ete Paulo akutanaki na Ye, na nzela
ya Damaseke, bobele Likonzi na Móto wana. Tomoni Petelo
kokutana na Ye kati na boloko, bobele Likonzi naMóto wana. Ya
solo. Mpe tozali komona Ye lelo, katikati na biso, bobele Likonzi
na Móto yango.
344 Kasi bobongi be esili kokóma na esika yango, ete Moto oyo
ya katikati…Sikawa, soko Moyuda moko azali awa, to moto
moko oyo asosolaka Kondimana naKala. Mpo na kotalisa yango,
bótika nátalisa bino yango. Nazali na Kondimana ya Kala awa

te, sika-sikawa. Oyo ezali—ezali Kondimana na Sika. Kasi na
oyo etali likabo ya mápa ya kolakisa oyo bazalaki kotanda likolo
ya sani ya kosher, na mbeka ya Bayuda, na ntango ya kopetola
mingombo; bótuna Moyuda nyonso; na biteni misato ya lipa
wana, eteni ya katikati bazalaki kobuka yango. Wana ezalaki
Klisto. Eteni ya katikati, bazalaki kobuka yango; Klisto, oyo ya
katikati. Ezalaki kotalisa ete eloko moko esengelaki kobukana,
na esika moko, mpo na lisiko. Mpe eteni yango, ya lipa ya kosher,
nde ezalaki kotalisa lisiko.
345 Mpe tala Ye oyo.Mpe nampokwa oyo, ntango tokolia elambo,
tokobuka lipa ya kosher, mpamba te ezali nzoto na Klisto.
Mpe Abukamaki na Kalvari, mpo na kozala Likabo ya kozipa
masumu mpo na biso, ete na boyengebene na Ye, biso tókóma
boyengebene na Ye. Mpamba te, Akómaki lisumu na biso, mpo
biso tókóma boyéngebene na Ye. Ndeko, wana ezali mpenza
ngolu na bopeto mpenza. Na ntembe te. Nzela ezali te, nzela
mosusu ezali te mpo na kolongisa yango.
346 Sikawa, Melekisedeke oyo, Moto monene oyo, oyo akutanaki
na ye na nzela, afutaki, Abraham afutaki moko na zomi epai
na Ye. Asengelaki mpenza kozala Moto monene! Sikawa bótala,
nokinoki.

Ye akoya nganga, kobila mobeko na…malako na
mosuni te,…

347 Sikawa bomoni mobeko wana ya ba-legaliste? Mobeko elobi:
“Okoboma te. Okosala ekobo te. Okoyiba te.”
348 Yesu abalukaki mbala moko, alobi: “Elobamaki na bato ya
kala: ‘Okoboma te,’ kasi Ngai nalobi, ye oyo akangeli ndeko na
ye nkanda, kozanga ntina, asili koboma. Elobamaki na bato, ya
kala: ‘Okosala ekobo te,’ kasi Ngai nalobi na bino, moto nyonso
oyo akotala mwasi mpo na kolula ye, asili kosala na ye ekobo
na motema na ye.” Yango mpenza. Esengelaki kolakisa basi
ndenge ya kolata, ndenge ya kosala makambo ya malamu. Soko
olati mabe, mpe osali ete mibali bátala yo na lolenge ya mabe,
okweisami na ngambo ya kosala ekobo, kaka lokola ete osalaki
mpenza likambo yango. Yesu alobaki bongo.
349 Mpe bino bato oyo bozalaka na nkanda lokola sí, oyo
bogangelaka bato ntango nyonso, bokokaka kokangamotema te,
mpemakambo ya ndenge wana. Bókeba. Okweisami soko olobeli
ndeko na yo liloba moko oyo ezali malamu te, ya mabe, soko
otambolaka mpo na kopanza makita. Ozali na ntina ya kotia
moto mbeli na mokongo te mpo na koboma ye. Okoki kobebisa
lokumu na ye mpo na koboma ye, koboma lokumu na ye. Soko
olobi mabe mpo na mokengeli na bino awa, soko olobi likambo
moko ya mabe na ntina na ye, ezali kaka lokola obeti ye masasi.
Soko olobi likambo moko oyo ezalaki malamu te na ntina na ye,
ee, ekobebisa lokumu na ye epai ya bato mpe nyonso wana, mpe
yo nde okwei na likambo yango. Yango nde Yesu alobaki.

350 Sikawa, bóyoka, oyo—oyo Paulo azalaki koluka kolobela
awa. Nalingaka Biblia ya kala oyo. Esembolaka mpenza. Tala,
oh, bótala malamu awa. Sikawa, wana tozali kotanga minei-…
“Ezali…mpamba te eyebani ete Nkolo na biso autaki na
Yu-…” Bozela, nabanzi nazali na molongo mosusu awa, oyo
nalingaki kotanga. Te, awa na oyo ya 16.

Ye akoya nganga, kobila mobeko na…malako na
mosuni te,…

351 Oyowana ndemobeko, bomoni. “Oh, ndeko, na—nasengelaki
te. Nasengelaki te. Nayebi, kasi ngai…”Ezali yango te. Bolingo
nde esalaka yango.
352 Toyekolaki yango mpenza! Nalobaki: “Soko nalobi na…
mpo na mwasi na ngai: ‘Oh, malamu, na—na—nasepeli kozala
na basi mibale. Nasepeli kobima na oyo, kosala boye na oyo
kuna. Kasi, soko nasali bongo, mwasi na ngai akoboma libala,
mpe bana na ngai bakozala na…Lotómo na ngai ekobeba.’”
Ozali mokosi ya mbindo, ya kopola. Ya solo. Olingaka ye ndenge
esengeli te, mpo na kobanda. Ezali mpenza ya solo.
353 Soki olingaka ye, mobeko moko ekozala te mpo na yango.
Okolinga ye, ata ndenge nini, mpe okokangama na ye. Ezali
mpenza ya solo. Bino basi mpe bokosala ndenge moko mpo na
mibali na bino. Ya solo.
354 Mbalamingi, basi bakómaka na esika oyo, to…
355 Mobali amoni mwa Yesabele moko oyo apakoli-pakoli,
boyebi, mpe—mpe olandi ye, apengwisi yo; ntango mosusu azali
na mwasi malamu. Na nsima, omibengi Moklisto. Nsóni na yo.
Osengeli na emekomosusu ya etumbelo. Ya solo.
356 Mpe bamosusu kati na bino—mpe bamosusu kati na bino
basi, bobalolaka miso epai ya mwa elenge mobali oyo alalisi
suki, apoti mafuta ya Vaseline likolo na yango mpo…kofungola
monoko. Na nsima yo…
357 Mwa elenge mwasi moko, awa eleki ntango molai te…Oyo
ezali maseki te, mpo nakani koloba yango lokola maseki te. Kasi
bato bayebi ete oyo ezali esika ya maseki te. Kasi elenge mwasi
moko awa, ye…Bilenge mibali ya malamu bazalaki na bango
awa, Baklisto. Kala, ntango nazalaki mokengeli awa, tozaláká
na momesano ya kotángisa bilenge mibali. Nazalaki kosolola
na bilenge basi mokolo ya Lomingo nsima ya nzanga, na ntina
na kosangisa nzoto mpe nyonso. Na nsima, na nsima ya nzanga
ya Lomingo elandi, kosolola ná bilenge mibali, mpo na komeka
kobimisa makambo yango.
358 Mwa elenge mwasi moko abandaki kobima ná mwa elenge
mobali moko alembá, na engumba awa, azalaki kobendamakaya
mpe azalaki namwamolangimoko na libenga na ye.Mpe azalaki
kokumba mwa motuka moko ya roadster na engumba. Nazalaki
komona te oyo ye azalaki komona na mwana mobali yango.

Azalaki kolinga koya na losambo te. Azalaki kofanda na libanda.
Akotika ye na losambo awa, mpe ye moko akofanda kuna na
libanda, na kati ya motuka na ye, mpe kozela, azalaki kolinga
kokota na losambo te. Nasololaki na elengemwasi yango,mokolo
moko. Azalaki kofanda na New Albany. Nalobaki: “Nalingi
kotuna yo likambo moko, elenge mwasi. Eloko nini mpenza yo
omonaka na elengemobali wana?”Nalobaki: “Ya liboso, ayinaka
losambo mpenza oyo yo o—ozali na yango. Atiolaka Klisto na
yo. Akotikala kozala mpenza mobali te mpo na yo. Akokómisa
yo moto ya mawa, na bomoi na yo mobimba.” Mpe nalobaki:
“Ee, bilenge mibali Baklisto malamu bazali awa, oyo okokaki
kobima na bango. Mpe kuna, papa ná mama na yo basepelaka
te na likanisi ya yo kobima na ye, kasi obimaka, ata bongo,
mpe omilobelaka: ‘Nazali elenge mwasi kitoko ya mibu zomi na
motoba.’”
359 Abandaki kopakola-pakola mpe kobima, mpe na mbala
moko, akómaki na bisika ya milángwa. Asílá kokende na Seko
na Seko sikawa. Kasi, na ntango wana, azalaki awa. Mpe boyebi
likambo nini mwana mwasi yango amilongisaki na yango epai
na ngai kuna, ntina oyo alingaki elenge mobali yango? Alobaki:
“Azali na mwa makolo ya kitoko mpenza, mpe alumbaka nsolo
kitoko mpenza.” Bokoki kokanisa yango? Azalaki kopakola
malasi, azali lokola mwasi, azali mobali te.
360 “Tala,” nalobaki, “ndeko mwasi, malamu nábima ná elenge
mobali Moklisto oyo azali na matámbé lokola mituka oyo
ememaka mabanga mpe alumbaka nsolo mabe lokola nyama ya
nsolo mabe, ázala kaka nde Moklisto mpenza.” Ezali Solo. Ya
solo. Iyo.
361 Ezali komilongisa: “Mwa makolo ya kitoko, mpe alumbaka
nsolo kitoko mpenza.” Elenge mobali yango, oyo ya ndako ya
milangewa, sukasuka abebisaki bomoi ya mwana mwasi yango.
Ezali nsoni, nsoni mpenza.
362 Libala ezali likambo ya lokumu, kasi esengeli kokota yango
na mabondeli mpe na limemya. Mpe bolingo ya solosolo mpo
na mwasi yango, ekokanga bino elongo mpo na libela. “Oyo
bokokanga namokili, Ngai nakokanga yango na Likoló.” Ntango
bozali kotambola kuna na balabala, akoki kokóma mobange
na suki ya pembe mpe masusá, kasi bolingo moko wana, oyo
ozalaki na yangompo na ye ntango azalaki elengé, mwasi kitoko,
okokoba kozala na yango.
363 Mapeka na yo ekoki kogumbama, libandi na motó, elongi
masusá mpe nyonso wana, kasi mwasi akolinga yo kaka ndenge
ezalaki ntango ozalaki na mapeka etélémá mpe suki elíngámá,
soko ezali mpenza Nzambe. Mpamba te bozali kotala ntango oyo
bokatisaki ebale kuna, oyo, na mbala moko, bokozonga bilenge
mibali mpe bilenge basi, mpo na kobika elongo mpo na libela.
Yango nde elaka ya Seko ya Nzambe. Alobaki ete Akosala yango.

Ye, kaka yango te, tokokóma na yango kala mingi te, Akataki
ndai ete Akosala yango.
364 Bóyoka likambo oyo, wana tozali kokoba.

Ye akoya,…kobila mobeko na…malako na mosuni,
kasi kobila nguya na…bomoi bojangi libebi.

365 Sikawa tokotánga nambangu, mpo tokómawana.
Jambi ajui litatoli oyo ete, Yo ozali nganga libela,

kobila molongo na Melekisedeke.
Na ntango nyonso oyo bosenga ya nganganzambe ekozala, Ye

akozala Nganganzambe.
Mpo ete emonani polele ete kosukisama ya malako

kokende liboso…bolembu ya kozanga litomba na
yango.
Jambi mobeko ibongisaki be eloko moko te,…

366 Okokoka te, ata soko osali nini. Otiki komela masanga, otiki
kobenda makaya, otiki kobuka lokutá, okendeke na losambo
mpe omekaka kosala oyo mpe omekaka kosala oyo kuna, ozali
kaka moto ya nzoto. Ezali kaka mobeko. Mobeko ebongisaka be
eloko moko te. Kasi eloko nini ebongisaka be? Klisto. Nkembo!
Nakoki kotika kokosa, kotika koyiba, kotika kosala ekobo,
kotika kotia tumbaku na monoko, kotika biloko nyonso, kasi
nazali kaka moto ya mosuni. Nzambe ayambaka yango te, mpo
nazali na eloko moko ya kopesa Ye te mpo na mbondi ya
masumu.
367 Kasi na miniti oyo natii maboko na motó oyo epámbolami
ya Nkólo Yesu, mpe nalobi: “Nkolo, nazali mpamba. Okolinga
kozua ngai lokola mosali na Yo?” mpe Nzambe alongoli lisumu
na ngai, apwepwi ngai, natelemi ya kobonga be na miso ya
Nzambe. Ezali ya solo. Mpo na nini? Natelemi na makoki oyo
ya ngai moko te. Natelemi nde na oyo ya Ye. Mpe Asili kobongisa
biso be, na nzela naminyoko na YempeMakila na Ye.
368 Namoni ekomi ntango ya kosukisa. Kasi nalingi kosilisa
kotanga oyo soki nakokoka, nokinoki.

…kokende liboso mpo na bolembu ezali kozanga
litomba na yango.
Mpo ete mobeko ibongisaki be eloko moko te, kasi

elikia eleki malamu esili koya; (Elikia malamu koleka
ezali nini? Klisto.) tojali kobelema na Nzambe na nzela
na yango.

369 Mpo na nini? Na bolamu na biso nyonso, mpe bolamu na
biso nyonso, mpe bolamu na biso nyonso, tozali kaka bato ya
mosuni. Kasi kaka ntango tokómi na Bozali ya Nzambe, tososoli
ete tokokaki kozala wana ata moke te, kozanga mabongi ya
Yesu Klisto, na ntango yango nde tobelemi pene na Nzambe, na
nzela na mabongi ya Mwana na Ye. “Nkolo, nayei epai na Yo,

na motema ezangi kosala likambo. Na Nkombo ya Mwana na Yo
Yesu, nabondeli ete óyamba ngai.” Oh, ndeko, na ntango wana
nde olandi nzela ya bomoi.
370 Ezali te: “Nkolo, Oyebi ete natiki komela masanga. Oyebi
ete nasalelaka mwasi na ngai malamu. Oyebi ete nasalaka oyo.
Nasalaka oyowana.” Ozali na elokomoko te ya kopesa.
371 “Mpamba te mobeko ya mitindo ya nzoto ekokaki kosala
eloko moko te, bobele komema elikia mosusu. Elikia yango,
oyo ezali Klisto, tozali na yango lokola lóngo ya elimo na biso,
etelemi ngwi mpe solo mpenza.” Botala malamu.

Mpe na nyonso lokola na kozanga ndai a…
Pronom, soko botali malamu awa, ekomami na nkoma ya

italique.
…akómaki nganganzambe:

Bobele nganganzambe te, kasi Akómaki Nganganzambe na
nzela na ndai. Ezali te…
372 Sikawabótalamalamu. Tózua bonganganzambe oyo etikali.

(Mpo ete banganga wana, ba-Lewi, bato na bosembo,
bayengebene, bato na motema polele, banganga wana
batiamaki kojanga ndai;…)

373 Nzambe alobaki bobele: “Na molongo ya—na molongo ya
Alona, nde Asalaki banganga yango.” Bazalaki kolandana
kokitana na nzela na mabota. Bakokende na kelasi mpe
bakoyekola mpo bákóma batei mpe bongo na bongo.
Bazalaki kolandana. Boye, Nzambe azalaki kokómisa
bango banganganzambe ndenge wana. Bazalaki komikómisa
banganganzambe, na nzela na mayele na bango ya kelasi, na
nzela na libula na bango, mpe bongo na bongo. “Kasi Moto oyo
akómaki Nganganzambe na nzela na ndai oyo Nzambe akataki.”
Bóyoka na bokebi sikawa.

(…bakómaki banganga kozanga ndai; kasi ye oyo
atiami na ndai na nzela na ye oyo alobaki na ye,
Nkolo akati ndai mpe akobalola motema te, amen,Ozali
nganga libela kokokana na molongo ya Melekisedeke:)
Na yango mpenza Yesu akomisami oyo apesami

ndanga na kondimana eleki malamu.
Sikawa, nokinoki.
Mpe na solo mpenza bazalaki banganga mingi, zambi

bapekisami koumela libela te na ntina na kufa:
Banganga nkoto mbala nkóto mbala nkóto, mpamba te

bazalaki bobele na kufa mpe kufa ná mpasi, mpe kufa mpe kufa
mpe kufa.
374 Kasi bótala Ye malamu.

Kasi moto oyo, (Moto nini?) Yesu, mpo ete ye ntango
nyonso akoumela seko, azali na bonganga boyebi
kobongwana te. Epai wapi…
Na bongo azali na makoki mpe ya kobikisa bango oyo

bazali na nsuka; etali te bazalaki mosika boni, na nse
boni, mosika mpenza boni, Azali na makoki ya kobikisa
na mosika; baoyo bakobelema na Nzambe na nzela na
ye,…
Ezali te na…na boyengebene na yo; kasi na eyambweli na

yo. Bomoni?
…baoyo bakobelema epai na Nzambe na nzela na ye,

komonáká ete azali na bomoi libela mpo na kobondela
mpo na bango.
Azali wanampenza, ntango nyonso,mpo na kolobela bato.
Longwa na ngangamonene yamotindo wana akomaki

biso, oyo azali bulee, ayebi kosala mabe te, litono te,
akabwani na basumuki, mpe asalemi Nganga Mokonzi
ya Lola;

375 Yango wana. Sikawa, soki nameki kolobela likambo na ngai
moko, nakolonga te. Soko nameki kolobela, koloba: “Ee, papa
na ngai azalaki moto malamu. Papa na ngai azalaki motei. Ee,
nabika kati na lingomba.” Nakolonga kaka te. Kasi Moto oyo
azali Oyo abongi be, Klisto. Afandi kuna mpo na kopesa Makila
naYe ntango nyonsompo namasumuna ngai. Yangompenza.

Oyo azali na bosenga te mokolo na mokolo, lokola
baoyo…banganga, kopesa bambeka, liboso mpo na
masumu na ye moko, na nsima mpo na yango na bato:
lokola asalaki oyo mbala moko, wana emikabaki ye
mpenja lokola mbeka.

376 Sikawa bótala malamumolongo ya nsuka.
Mpo ete mobeko ijali kotia bato lokola bangana

minene wana ezali bango na babolembu;…
377 Yango nde mobeko, mobeko ya nzoto, esalaka. Sikawa,
nalingaki kosepela soko nakokaki kozala na ngonga mibale awa.
Ndenge wana nde mobeko ezali naino kokómisa bato batéi.
Ya solo.
378 Ee, balobaka: “Ee, moto oyo asili kobikela seminaire
mpenza.” Nakolinga koteka te mwa kobikela na ngai ya Lola
mpo na ba-seminaire nyonso ya mokili.
379 “Ee, tokótísá moto oyo kelasi. Azali—azali moto oyo toponi.
Azali moto oyo amisali.” Ngai nasepelaka na ya lolenge wana te.
Nasepelaka namoto oyoNzambe asali. Bomoni? Bomoni?
380 Kasi mobeko ezali kaka kosala banganganzambe. Mobeko
ezali kaka kosala batei. Li—lingomba Batiste, basalaka batei;
esalaka bango ebele, bazali na masini moko oyo esalaka

bango. Ba-Metodiste bazali na bango. Ba-Batiste bazali na
bango. Ba-Presbiterien, ba-Nazareen, ba-Pèlerin de la Sainteté,
ba-Pantekotiste, babimisaka bango mbangu-mbangu mpenza,
lokola likambo ya monene, masini monene. Batelemaka kuna
lokola…
381 Nalobaka ntango nyonso: “Na—nayokakimpenzamawampo
na sósó oyo ebotamaki na masini.” Boyebi, mwa mwana ya sósó
oyo liki na ye epasuki na kati ya masini, epasuki na ndenge
esengeli te. Te.Mama sósó nde asengeli kopasolamaki ya bana na
ye. Kasi sósó oyo abotami na masini, ntango abimi, akolela “kio,
kio, kio,” kasi azali na mama te ya kokende epai na ye. Bomoni?
Ayebi te soki mama azali nani. Ya solo. Azali kolelela mama, kasi
azali na mama te.
382 Kasi mwana sósó oyo abotami na nsé ya mama sósó,
na ndenge babotamaka na momesano, alelaka mpe mama
ayanolaka. Ya solo.
383 Mpe mbala mosusu nakanisaka na ntina na oyo bato
babikelaka seminere, oyo babimaka na masini minene oyo
ezali na Louisville mpe na mokili mobimba, ezobimisáká batei
lokola basósó bankóto ebele. Bamasíni ya ba-Pantekotiste, mpe
bamasíni ya ba-Presbiterien, mpe—mpe bamasíni ya ba-Batiste,
bango nyonso babotaka ba—ba—bana sósó na bango. Balelaka,
“kio, kio, kio,” mpe balobelaka masini ya maki oyo bango
babimisamaki kati na yango.
384 Kasi ngai nasepelaka kozala na Tata, mpe Mama. Nkombo
na Nkolo épambolama! Baoyo babotamaki elongo na ngai bazali
mingi te, kasi baoyo bazalaki kuna bazali bandeko na ngai.
Amen. Tozali na Mama oyo ayanolaka ntango o…Mama Oyo
azali na Lola, Oyo atalaka makambo na biso nyonso. “Ndenge
mama sósó asangisaka bana na ye na nsé ya mapapu na ye
mpe ayembelaka bango, mpe—mpe abendaka bana…azipaka
bana na ye, Ngai mpe nakozipa bino bongo. E Yelusaleme,
Yelusaleme, mbala boni Nalingaki kosangisa yo ndenge sósó
asangisaka bana na ye! Mbala boni nalingaki kokómisa yo ya
Ngai, kasi bolingaki te. Ozalaki na ba-seminaire na yo moko,
bobotaki banganganzambe na yo lokola bana ya sósó. Balakisi
yo kotelemela Ngai. Sikawa otikali yo moko. Kobebisama na yo
ezali liboso na yo.”
385 Sikawa nalobi boye: Oh, libota, oh, libota, mbala boni
Molimo Mosanto alingaki kotia bino na nse ya mapapu, lokola
sósó asangisaka bana na ye, kasi bolingaka kolanda nzela ya bino
moko, bokolanda nzela na binomoko na likambo yango!
386 Moko na ba-mpokwa oyo, nakolinga koteya likoló na “Nzela
na yo moko.” Boyebi, Kaina alingaki kolanda nzela na ye moko.
Moto alingi nzela na yemoko, lelo. “Kasi nzela ezali oyo emonani
malamu, nde nsuka na yango ezali kufa.”

387 Sikawa bótala. “Na yango Alobaki: ‘Kondimana na sika—
na sika…’” Nandimi, sikawa ete…Te. Nazalaki na esika oyo
esengeli te.
388 Molongo ya 28.

Mpamba te mibeko ezali kotia bato lokola banganga
minene, wana ezali bango na babolembu; nde liloba na
ndai oyo eyei nsima na mibeko, ezali kotia Mwana oyo
azali koumela seko na seko.

389 Nzambe ápambolama libela, mpo na Mwana moko oyo azali
koumela libela kobila molongo ya Melekisedeke. Mpe Atikálá
kozala na ebandeli te. Atikali kozala na suka te. Mpe mobeko
ekokaki kobota eloko moko te ya ndenge wana, mpo ezalaki
ya mosuni. Lingomba ekoki kobota eloko moko te ya ndenge
wana, ba-denomination, mpo bazali bato na mosuni. Ba—ba-
seminaire ekoki ata moke te kobota eloko ya ndenge wana.
Bamekaki kopesa mokili mayele ya kelasi na ntina na Yango.
Bamekaki kokómisa yango ebongiseli na ntina na Yango. Bameki
na ndenge nyonso, kosala nyonso oyo bakoki kosala, kasi batiki
eloko ya motuya: “Bosengeli kobótama kati na Yango.” Nzambe
nde akómisaka yo oyo yo ozali, ya solo, ezali te mpo otiki kosala
likambo boye.
390 Sikawa, ba-Nazareen, osengeli kolata lopete te, okoki kolata
sáa te, mpe osengeli kozala na biloko boye-na-boye, maboko
na yo esengeli kozala molai ya boye, maboko ya elamba, ba-
jupe na yo esengeli kozala molai boye, mpe—mpe mibali bakoki
kozala bato ya moziki te. Mpe bakobatisa yo te, soko bongo te.
Malamu. Ba-Katoliko bayei, mpe bazali na oyo ya bango. Mpe
ba-Metodiste bayei, bazali na oyo ya bango. Moko na moko na
bango azali na mibeko oyo osengeli kokokisa. Soki osali yango
te, malamu, esili. Bomoni?
391 Na nsima, kasi eloko ya solosolo ezali, ezali boye: “Namemi
eloko moko te, na maboko na ngai! Natingami bobele na ekulusu
na Yo. E Nzambe, nazali bolumbu, nazokisami, nasengeli na
lisungi. Oh, nayei na komikitisa nyonso, Klisto, natatoli ete
nazali mpamba, mpe kati na ngai, eloko ezali te. Yamba ngai, E
Nzambe.” Na nsima Nzambe ayambi yo.
392 Sikawa, ntango mosusu oyebi ata ABC na yo te. Ntango
mosusu oyebi bokeseni te, kati kafé ná ndambo ya lidésu. Ntango
mosusu oyebi, oyebi eloko moko te na makambo nyonso, kati na
loboko yamobali ná oyo yamwasi. Oyo oyebi te ekosala bokeseni
moko te. Eloko moko ezali, oyo osengeli koyeba, ezali ete, Yesu
Klisto azuaki esika na yo lokola mosumuki. Yo zua esika na yo,
mpo na kotelema na boyengebene na Ye, koyamboláká mikolo
nyonso ete ozali na libunga, mpe linga Ye na motema mobimba,
mpe bamposa na yo nyonso ézal epai na Ye, okokota Lola. Yango
nde nyonso oyo esengeli, mpamba te Bomoi oyo ezalaki kati na
Klisto esengeli kozala kati na yo, soki te, obungi.

393 Liboso ete tósukisa, bozali komikanisela kondimana ezangi
mobeko oyo Nzambe asalaki ná Abraham? Asalaki nini na
mpokwa wana, ntango Nzambe alobaki: “Lakisa ngai…”
Ntango Abraham alobaki: “Lakisa ngai ndenge Okosala yango.”
Mokapo ya 16, nabanzi, ya Genese. “Lakisa ngai ndenge Okosala
yango.”
394 Alobaki: “Yaka awa, Abraham.” Mpe Ye amemaki Abraham,
alobaki: “Kende kozuela Ngai mpa—mpate ya mobali, mpe
kende kozuela Ngai nta—nta—ntaba ya mwasi, mpe kende
kozuela Ngai elenge ngombe ya mwasi. Mpe nalingi ete ómema
yango awa mpe ópesa mbeka.”
395 Mpe Abraham akendeki kozua mpate, mpe—mpe ntaba, mpe
mwa—mwa—mwana mpate, to, elenge ngombe ya mwasi. Mpe
abomaki yango. Nyonso ezalaki mbeka ya mpeto. Mpe akataki
yango na biteni mibalé, mpe atandaki yango wana. Na nsima
akendeki kozua bibenga mibale, mpe atiaki yango wana. Na
nsima Abraham azalaki kobengana ba-ndeke mosika na yango,
wana azalaki kozela ete Nzambe áya. “Sikawa, Nkolo, mbeka
yango wana, Okosala yango ndenge nini? Nayebi te ndenge nini
Okobikisa moto, na ntango oyo ye moko alingi te. Nayebi te
ndenge nini Okosala likambo oyo. Okosala yango ndenge nini,
Nkolo?”
396 Nkolo alobaki: “Sikawa tala malamu, Abraham. Ozali
mosakoli. Ozali moto ya molimo, mpe okososola likambo
Nazolobela.”
397 “Malamu, Nkolo, nalingi komona.” Sikawa nazali kaka
kosala yango lokola lisolo.
398 “Boye, Abraham, pusana awa sikawa, mpe fanda awa mpe
bengánaka bandeke wana.” Bongo abenganaki bandeke nyonso
mosika, kino mói ebandaki kolala.
399 Mpe na mbala moko, Nzambe akitaki. Ntango Akitaki,
Abraham abandaki konímba. Nzambe alobaki: “Abraham,
Nakolalisa yo mpongi.”
400 Sikawa yoka, moninga na ngai legaliste. Bomoni, Nzambe
atiaki Abraham libanda na likambo mpenza, azalaki ata na
eloko moko te ya kosala kati na likambo yango. Mpe ndenge
wana nde Azuaki yo. Olobaki: “Oh, nalukaki Nzambe.” Osalaki
yango te.
401 Nzambe nde alukaki yo: “Moto moko te akoki koya epai na
Ngai soko Tata naNgai abendi ye liboso te.” Bomoni?
402 Nzambe nde alukaka yo, yo olukaka Nzambe te. Osalaki
yango ata moke te. Lolenge na bino ezali oyo esengeli te. Ozali
ngulu. Oyebi ata bokeseni moko te. Ofandaka na lopango ya
ba-ngulu. Yango nde nyonso oyebi. Olingaka yango. Komela
masanga, kopotana na bosoto, kobima na mwasi ya mobali
mosusu, mpe kosala mabe nyonso okoki kosala, mpo na yo,

ezali malamu. “Oh, ndeko, tozali kolekisa ntango malamu!”
Bokanisaka ete ezali malamu.
403 Kasi Nzambe abetaka na motema na yo. [Ndeko Branham
abeti eteyelo—Mok.] Yango nde ebongolaka. Yo moto obeti epai
ya Nzambe te; Nzambe nde abeti epai na yo. Adama atikálá
kobeta na motema ya Nzambe te; Nzambe nde abetaki na
motema ya Adama. Mpe yo ozali mwana ya Adama. Ya solo.
Liboso ete Adama ákoka kozala lisusu mwana na Nzambe,
Nzambe asengelaki kobeta na motema na ye. Liboso ete ókóma
mwana naNzambe,Nzambe asengeli kobeta namotema na yo.
404 Bongo, Abraham alalaki mpongi. Mpe ntango aláláki
mpongi, likambo ya liboso oyo ye amonaki ezali nini? Molili
moko ya nsomo, ya kobangisa, ya nsomo mpenza. Ezali kufa oyo
eyaka likolo na libota mobimba ya bato. Na nsima atalaki mwa
mosika koleka yango, mpe amonaki litumbú ya molinga. Liboso
ete molinga ézala, móto esengeli kozala. Yango wana nandimaka
ete lifelo ezali esika oyomóto epelaka. Malamu.
405 Atalisaki ete moto nyonso kati na biso asengeli kokufa,
mpe ete moto nyonso kati na biso asengelaki kokende na lifelo,
mpamba te tozali basumuki.
406 Sikawa, kasi, koleka oyo wana, amonaki mwa Pole moko ya
mpembe.
407 Mpe mwa Pole oyo, ya mpembe, Pole ezali nini? Pole ya
mpembe yango ezalaki nini? Likonzi na Móto oyo ezalaki
kotambola liboso na bana ya Yisraele. Likonzi na Móto oyo
ekutanaki na Paulo na nzela ya Damaseke. Likonzi na Móto oyo
ebimisaki Petelo na boloko. Likonzi na Móto oyo ezali awa na
mpokwa oyo.
408 Nzambe oyo ya Seko, ya libela, Ye Ye moko atambolaki
na kati ya biteni ya bambeka yango, (oh, la la), kokende mpe
kozonga likolo na moko na moko na yango. “Lolenge oyo
nde Nakosala yango, Abraham. Tala Ngai malamu, oyo Ngai
nakosala. Nazali kosala kondimana awa. Mpe Nakokata ndai,
ete, kokokana naMomboto yango, NakotelemisaMolobeli moko.
Nakosala kondimana ná kufa. Mpe Nakokweisa kufa, na nzoto,
mpamba teNgaiMoko nakoya kozua yango. Abraham,” Alobaki,
“na nzela na Momboto na yo, Abraham, nde ekosalema, okozala
tata yamokili, na nzela naMomboto na yo.MpeNapesi elaka oyo
bobele na yo te, kasi naMomboto na yo nsima na yo.” Ayebaki ete
bango nyonso balingaki kozala kuna. “Bango te; kasi oyo Ngai
nasali. Nakosala yango, Abraham. Natielaki Adama motema,
kasi abukaki oyo ya ye. Mpe moto nyonso abukaka oyo ya ye.
Kasi Nakosala oyo ná Ngai moko, mpe Nakati ndai ná Ngai
moko: ‘Nakotosa Yango.’” Amen. Amen. Amen.
409 Tosalaka nini, tosalaka boyokani? Nalobi: “Ndeko
Neville…” Sikawa bótala likambo oyo, mwa moke. Nalobi:
“Ndeko Neville, yoka ndenge nakosala. Soko otei kino…lobi

na mpokwa, mpe na mpokwa oyo ekolanda, kino mokolo ya
Misato, ngai nakoteya, banda mokolo ya Misato, kino mokolo
ya Lomingo.” [Maloba mazangi na eteni oyo ya bande—Mok.]
“Toyokani?”
410 “Iyo, misie.”
411 Tala ndenge tosalaka yango. “Mbote, moninga.” Ndenge
wana. Yango nde kondimana na America. Ndenge wana nde
tosalaka kondimana.
412 Sikawa, ndenge nini basalaka kondimana na Japon? Biso
tosalaka, tolobaka: “Yo sala boye-na-boye, mpe ngai nakosala
boye-na-boye.” Tozuakamwa ndambo yamungwa, mpomungwa
ezali elengi. Mpe tozuakamungwa, mpe nabwaki yango na nzoto
ya Ndeko Neville, mpe Ndeko Neville azui mungwa—mungwa
mpe abwaki yango na nzoto na ngai. Yango nde kokanga
kondimana.
413 David Livingstone asalaki kondimana ná moto moindo ya
Afrika ndenge nini, mpo ákota na mabelé na ye? Akendeki
kokutana na mokonzi, mpo ákoka koleka kuna, mpo na koteya
Nsango-malamumpe kosalamosala.Mpe bazuaki kopo ya vinyo.
Kondimana ná bato moindo na Afrika yango oyo. Bazuaki kopo
ya vinyo. Mpe mokonzi ya bato moindo azokisaki misisa na
ye moko, mpe atangisaki makila na kati ya kopo ya vinyo
yango. Mpe David Livingstone azokisaki misisa na yemoko, mpe
atangisaki makila na kati ya kopo ya vinyo yango. Baningisaki
yango mpe esanganaki. Livingstone amelaki ndambo na yango,
mpe mokonzi ya bato moindo amelaki ndambo na yango. Na
nsima bapesanaki likabo, moko na mosusu. Mokonzi ya bato
moindo, David Livingstone alobaki: “Osengi ngai eloko nini?”
414 Alobaki: “Mokóto ya mpembe oyo olati.” Boye, Livingstone
alongolaki mokóto na ye mpe apesaki yango na mokonzi ya bato
moindo. Ye alobaki: “Yo osengi eloko nini?”
415 Alobaki: “Likonga ya bulee oyo osimbi na loboko.” Mpamba
te, ayebaki ete akokaki kokota ná yango, bongo akamataki
likonga yango. Mpe bakómaki bandeko, mpo bautaki kosala
kondimana.
416 Mpe wana ezalaki ye kokende, mpe mabota ezalaki kolanda
yempo na koboma ye, azalaki kotombola likonga ya bulee yango.
Mpe ntango asalaki bongo, bazalaki kotala mpe koloba: “Oh, oh,
tokoki kosimba mobali yango te.” Mpo na nini? “Azali ndeko
ya kondimana, atako azali mondele, totikálá komóna ye liboso
te.” Batikálá koyeba te ete bazalaki moindo liboso ete bámóna
ye. Batikálá komona moto ya ndenge wana te liboso. “Kasi azali
ndeko na kondimana. Azali na likonga yamokonzi na loboko.”
417 Etaliseli kitoko mpenza, lelo, ya komela Makila ya
kondimana ya Nkolo Yesu, tozali na nguya ya Molimo Mosanto
likoló na biso! Tozali kokende liboso na Nkombo na Yesu, mpe

bilembo oyo ekolanda baoyo bazali na kati. Ezali Likonga ya
bulee yaMokonzi. Bomoni ndenge ezali, kondimana yango?
418 Bazalaki kosala yango ndenge nini na eleko ya bato ya
esti? Bazalaki kokata ndai, moko na moninga. Bazalaki koboma
nyama, kopasola yango, mpe kotelema na katikati. Ba—bato
mibale yango batelemaki na katikati na yango, ya biteni mibale.
Mpe bazalaki kokoma kondimana. “Soki nazangi kobatela
likambo oyo, soki nazangi kosala likambo oyo, ee, oyompe boye-
na-boye, tika ete nzoto na ngai ékóma lokola ebembe ya nyama
oyo. Tika ete nzoto na ngai ékóma lokola ebembe ya nyama
oyo.” Mpe ntango basali bongo, bakozua kondimana yango mpe
bakotelema na katikati na oyo; bakolapa ndai, bakokata ndai
ete bakotosa yango.Mpe bapasoli lokasa yango, elongo, bakaboli
yango, mpe bapesi yango na moto moko, eteni mosusu bapesi na
moto mosusu. Na ntango moko boye bakokutana. Mpe tika ete
bákufa, soki batosi ndai yango te; mpe bákóma lokola bibembe
ya banyama yango. Malamu.
419 Bomoni banyama misato yango? Oyo ebongi be; mwana-
mpate, ntaba, mbeka misato oyo ebongi be. Mwana mpate
ezalaki…Ebenga ezalaki nini? Mpe bibenga mibale yango
ezalaki kotalisa nini? Bibenga bibale wana epesamaki mbeka
mpo na lobiko ya molimo mpe lobiko na nzoto, kati na—
kati na…oyo ezalaki kati na yango. Bomoni? Mbondi mpo na
masumu ezalaki kosalema ndenge mosusu, kasi lobiko na nzoto
ekobaki ndenge moko, lobiko na molimo mpe ekobaki ndenge
moko. Bibenga nyonso mibale, ekabolamaki te, elingaki koloba
ete ezalaki kotalisa nyonso mibale. Lobiko ya molimo…“Na
mapipi na Ye nde tobikisami. Azokisamaki mpo na masumu
na biso. Na mapipi na Ye tobikisami.” Etiamaki na mopanzi,
ekabolamaki te. Kasi kondimana, eteni ya nyama ezalaki (nyonso
misato) kokabolama. Bomoni? Na bongo, ntango basali bongo,
bapasolaki mpe basalaki kondimana na bango.
420 Bótala malamu oyo Nzambe azalaki koyebisa Abraham: “Na
Kalvári, na Kalvári, kokokana na Momboto na yo. Kati na yo
Yisaka abimi, kati na YisakaSongolo-pakala abimi, Yakobo, kati
na Yakobo Yosefe abimi, kati na Yosefe, kokita, kokita, kokita,
bakitani, kino, sukasuka, na nzela na Momboto moyengebene
wana!” Ya Ye…
421 Kala mingi te, awa, auti koloba ete Nkolo na biso autaki na
ekólo oyo eyebani te. Mose atikálá kolobela yango te, ete autaki
na bonganganzambe. “Nkolo na biso autaki na libota ya Yuda.”
Autaki na Lewi te, mpamba te bango bazalaki ba-legaliste na
mosuni. Kasi Nkolo na biso autaki na Yuda. Nkembo! Yango
mpenza. Esika elaka epesamaki!
422 Bóyoka malamu sikawa, wana tolingi kosukisa. Mpe na
Kalvári, Nzambe akitaki mpe azuaki nzoto ya Mwana na Ye
Moko, oyo Autaki kobika kati na yango, mpe Apasolaki yango

na Kalvari. Makila na Ye etangaki, azokisamaki, ba-mpota,
mpe likongá etobolaki Ye mpe epasolaki Ye, mpe Makila na Ye
esopanaki. Mpe Alobaki: “Tata, Nazongisi Molimo na Ngai na
maboko na Yo.” Agumbaki motó. Mpe mabelé eninganaki, mpe
mikalikali mipelaki, mpe nkáké engulumaki. Nzambe azalaki
kokoma kondimana na Ye ya libela na libela.
423 Mpe Ye alongolaki nzoto na Ye, oyo esilaki kokufa, na
nkunda, na mokolo ya liboso ya mpóso, mpe amemaki yango
na Lola, mpe afandisaki yango wana, lokola Nganganzambe
Mokonzi, lokola ekaniseli; efandaki kuna, ebongi be, mpo na
libela. Mpe Atindaki Molimo oyo ebimaki ntango Apasolaki
nzoto wana, mbala moko likoló na Lingomba. Mpe Lingomba
yango ekosengela kozala na Molimo moko oyo ezalaki kati na
nzoto wana, soko te, ekokokana na Yango te, na lisekwa. Biteni
mibale wana esengeli kokutana mpenza. Mpe soko Lingomba
oyo ebongi be te, mpenza mpenza, Molimo moko oyo ezalaki kati
na Klisto, okokende na Konétolama ata moke te.
424 Yango nde kondimana ya libela, ndeko. Luka yango, yo
moko, eloko nini ezali kati na motema na yo. Linga Nkolo.
Ndimisama mpenza ete obikisami. Komeka-meka te mpo na
yango. Ozali kobeta lotó. Oh, bino, biso ba-Americain, tolingaka
kobeta lotó, kasi komeka kobeta lotó na likambo Yango te.
Ndimisama ete ozali na ngámbo ya malamu. Ezali te mpo okótá
na lingomba, kasi mpo obotami solombala yamibale, Klisto ayei
epai na yo, na lolenge yaMoto yaMolimoMosantompenza.
425 Sikawa, kaka mpo na kobakisa, mpe, wana nazali kosukisa.
Tosengelaki kozala na esengo mingi, komona Molimo moko oyo
ezalaki kati na Yesu Klisto, elongo na biso mpenza, kosaláká
makambo moko oyo Asalaki ntango Azalaki awa na mokili!
Tosengelaki kozala na esengo mingi!

Tóbondela sikawa, wana togumbi mitó.
426 Nkolo, ezalaki mokolo ya nkembo. Atako, nazali komiyoka
ndenge namiyokaka ntango nyoso ete nalongi te. Nakoki kotalisa
Yango ndenge esengeli te, Nkolo. Nabondeli ete Ólimbisa ngai
mpo na ndenge na ngai ya bozoba. Oh, nayamboli masumu na
ngai liboso na Yo, mpe nasengi mawa, koyeba ete Nganganzambe
Mokonzi azali kuna, na loboko ya mobali ya Nzambe, na Lola,
Oyo atiamaki kokokana na Alona te, kokokana na mibeko,
mitindo mpe nyonso wana te. Kasi Ye atiamaki Kuna mpo na
ngolu na Nzambe oyo etalaki liboso, liboso na kozalisama ya
mokili, mpe amonaki ngai awa na mokili, mpe akufaki mpo na
masumu na ngai, mpo na kozongisa ngai na Bokonzi ya Nzambe.
Natondi Yo, Tata, mpo na yango.
427 Mpamba te, Molimo oyo ezali kokonza sikawa kati na bato
na Yo ezali ya Seko, lokola Nzambe azali ya Seko. “Napesi bango
Bomoi na Seko, Bomoi ya libela, Bomoi ya libele na libela, mpe
bakokufáká te.” Mpe na Kosambisama, bango bakozala kuna te.

Basili koleka na kosambisama. Basili kokota na kati ya Nkembo.
“Soko hema oyo ya mokili ebebisami, tozali na mosusu, oyo ezali
kozela kuna ete tókoma.” Totondi Yompo na yango, Nkolo.
428 Nabondeli sikawa, soko moto moko azali awa, na mpokwa
oyo, oyo atikali komelá naino Makila ya solosolo ya kondimana
te, oyo ayebi ntina na Yango te, ayebi te ntina ya kobotamambala
ya mibale, ya kozala na bondeko ya solosolo elongo na Klisto
na motema na ye, to na motema na mwasi, tika ete báyamba
Ye sika-sikawa, wana tozali kozela mpe kopesa libaku oyo. Mpe
na Mokolo wana, tobondeli ézala ete totalisaki Nsango-malamu
kati na Pole ya solo. Tobondeli, na Nkombo naKlisto.
429 Wana togumbi mitó, moto moko akoki kozala, oyo akolinga
kotombola maboko epai na Klisto, mpe koloba: “Klisto ya
Nzambe, yokela ngai mawa. Tika ete, lokola mosali na Yo oyo
abongi te, sikawa, náyamba Molimo Mosanto na motema na
ngai. Mpe pesa ngai endimiseli mpe bolingo oyo nasengeli na
yango mpenza”? Soko ozali na Yango te, okolinga kotombola
maboko epai na Ye, koloba: “Nkolo, oyo nde elembo oyo etalisi
ete nazali na mposa na Yango”? Okolinga kotombola loboko?
Nzambe ápambola yo, mwasi oyo kuna. Nzambe ápambola yo,
misie oyo awa. Ápambola yo, misie. Nzambe ázala na bino. Ezali
malamu. Mobali oyo azali na suka awa, Nzambe ápambola yo,
ndeko na ngai. Moto mosusu, liboso ete tósukisa sikawa, nazali
kozela mwa moke. Nzambe ápambola yo, mwana mobali oyo
kuna. Moto mosusu?
430 “Sikawa nazali na mposa. Nazali na mposa, Nkolo Nzambe.
Oyebi motema na ngai. Oyebi oyo ezali na makanisi na ngai. Yo:
‘Molimo yaNzambe ezali na nguyampemopotu kolekamopanga
ya mino mibale, etobolaka kino ekabwanelo na matongí na
lilongo, mpe Esosolaka makanisi ya motema.’” Bókanisa Yango.
Ayebimakanisi na binompenza, mpe ba-mpósa na bino.
431 Okolinga kotombola loboko? Loba: “Yokela ngai mawa,
Nzambe, sika-sikawa. Na—nalingi Óyeba ete nayebi ete nazali
na libunga, mpe nayebi yango, kasi nalingi kozala alimá.”
Malamu, wana tozali kokoba kogumba mitó, wana tozali
kobondela sikawa, bókanisa mwa moke. Tolingi kosala noki-
noki te mpo na yango.

Libanga ya Bileko, oyo epasukaki mpo na ngai,
Tika ete námibomba kati na Yo;
Tika ete mai mpe Makila,
Oyo esopanaki uta na mopanzi na Yo…
Ézala, mpo na masumu, mbala mibale…
(Nkisi mbala mibale, Akataki ndai na yango,
makambo mibale oyo ebongwanaka te.)

Ébikisa ngai na nkanda mpe ékómisa ngai
peto.

Ntango nakobenda…

432 E Nkolo, sala yango sikawa ete biso nyonso tósosola ete
pema oyo tozali kobenda ezali mpo na ntango moke. Toyebi te
soki tokobenda yango lisusu mbala boni liboso na biso. Nyonso
ezali na nzela na toli na Yo ya nkembo. Ekanamaka na Yo.
Oh, yokela biso mawa. Mpe baoyo batombolaki maboko, Nkolo,
ntina ya kotánga bango ezali te. Oyebi moko moko na bango.
Kasi nazali bobele kobondelampo na kolobela bango. Nabondeli
ete Ólongola kokweisama na mitema na bango, mpe tika ete
báya na etingia, sikawa, kino na Ngwende; bátambola na etingia
kino na Ngwende ya Nzambe, básenga makoki oyo Nzambe
apésá bango. Yo nde osali ete bátombola maboko. Bango moko
bakokaki kosala yango te. Mpe nabondeli, e Nzambe, ete Ópesa
yango na Nkombo na Yesu. Amen.

…námibomba kati na Yo;
Sikawa, bókumbamela Ye sikawa.

Tika mai mpe…(Oh, la la!)
Oyo esopanaki uta na mopanzi na Yo oyo
ezokaki

Ézala nkisi mbala mibale mpo na masumu,
Ébikisa ngai na nkanda mpe ékómisa ngai
peto.

433 Bato boni bamiyoki malamu sikawa? Bótombola maboko,
bóloba: “Nkembo na Nkolo!” [Losambo balobi: “Nkembo na
Nkolo!”—Mok.] Oh, Azali malamumingi! Oh!

Esika Ezali na Liziba. Oyebi yango, Ndeko mwasi Gertie?
Tóyemba yango. Bato boni balingaka loyembo yango? Sikawa,
tokosala mosala ya libatisi, nsima na mwa ntango. (Bokobátisa
bango?) Malamu.

…esika, iyo, esika ezali,
Esika ezali na Liziba mpo na yo;
Esika, esika…

434 Malamu. Baoyo bazali na mposa ya libatisi, mibali
bakokende na eteni oyo, basi na eteni oyo, malamu, baoyo
basengeli kobatisama na Nkombo epambolami ya Nkolo na
biso.

…malamu mpo na yo,
Esika ezali na Liziba mpo na yo;
Nzambe azali malamu mingi mpo na ngai,
Esika ezali na Liziba mpo na yo.

435 Bato nyonso sikawa:
Esika, esika, iyo, esika ezali,
Esika ezali na Liziba mpo na yo;
Oh, esika, esika, iyo, esika ezali,
Esika ezali na Liziba mpo na yo.

436 Oh, nalingaka loyembo oyo ya kala. Binompe, boye te?

Esika ezali na Liziba mpo na yo;
Oh, esika, esika, esika ezali ebele,
Esika ezali na Liziba.

437 Sikawa, wana mpaka akoti kuna, mpo na komilengela mpo
na kobatisa, nalingi kolimbola na lingomba. Mpe nakosenga
na basungi mosusu, soko bazali koyoka ngai na kati ya biró,
soko babelemi, báya ko—koyebisa ngai, mpo tólongola ba-mikró.
Tolingi ete bino nyonso bomóna yango. Ekoumela pene naminuti
zomi, mpe tokosilisa liyangani.
438 Sikawa nalingi kotángela bino ndambo ya Makomi ya bulee.
Nalingi kotánga Yango na Buku ya Misala. Mpe nalingi kobanda
namolongo ya 12 ya mokapo ya 2 yaMisala.
439 Sikawa, nalingi ete bótalamalamunamokapo ya 16 ya Santu
Luka, to ya Santu Matai, nabanzi, ete Yesu autaki na ngomba.
Bango…Alobaki na bayekoli na Ye: “Bato balobaka ete Ngai,
Mwana na moto, nazali Nani?”
440 “Mpe bamosusu kati na bango balobaki, ee, Ozali ‘Eliya.’
Mpe bamosusu balobaki ete Ozali—Ozali ‘Mosakoli.’ Mpe
bamosusu balobi ete Ozali oyo to oyomosusu.”
441 Alobaki, “Kasi bino bolobaka ete Ngai nazali Nani?”
442 Mpe Petelo alobaki: “Ozali Klisto, Mwana na Nzambe na
bomoi.” Ezali ya solo?
443 Yesu alobaki: “Esengo na yo, Simona mwana na Yona,
mpo ete mosuni mpe makila nde emonisi oyo te. Oyekolá
na seminaire te. Oyekolá Yango na moto te.” Alobaki: “Kasi
Tata na Ngai oyo azali na Likoló nde amonisi yo yango.
Mpe Nalobi ete ozali Petelo. Likoló na libanga yango nde
Nakotonga Lingomba na Ngai. Bikuke ya ewelo ekolónga Yango
te. Mpe Napesi yo mafungola ya Bokonzi ya Likoló.” Boye te?
“Mpe nyonso oyo okofungola na mokili, Nakofungola yango na
Likoló. Oyo okokanga na mokili, Nakokanga yango na Likoló.”
Alingaki mpenza koloba Yango? Mbele Alingaki koloba Yango
te. Sikawa, lokola ntango ekobaki koleka, bongo, Petelo azalaki
na mafungola ya Bokonzi.
444 Sikawa, bino ba-Katoliko, bokoki kokanisa boye, ete,
bolobaka: “Lingomba Katoliko etongami likolo na Petelo.”
Malamu, tokomona yango. “Bango nde bazali na mafungola.
LingombaKatoliko ezali namafungola kino lelo.”
445 Totala oyo Petelo asalaki na ntina ya mafungola, bomoni,
na bongo tokoyeba. Biblia elobaki, mpo na Petelo mpe bantóma
mosusu: “Bókende na mokili mobimba. Moto nyonso oyo
bokolimbisamasumu na ye, ekolimbisamela ye. Moto nyonso oyo
bokolimbisa masumu na ye te, ekolimbisamela ye te.” Yango,
nakoki koloba yango mpo…Ntango mosusu moto moko asosoli
oyo nalingi naloba te. Yesu alobaki na bantoma: “Moto nyonso
oyo bokolimbisa masumu na ye, Ngai mpe nakolimbisa ye. Mpe

moto nyonso oyo bokolimbisa masumu na ye te, botiki yango
likoló na ye, Ngai mpe nakotika yango likoló na ye.” Yango nde
Yesu alobaki.
446 Bótalamalamundenge lingombaKatoliko etalisaka yango.
447 Kasi tótala ndenge bango bazalaki kosala yango. Na
nsima, soko tomoni ndenge bango bazalaki kosala yango, boye,
tosengeli kosala yango ndengemoko. Sikawa tótala.
448 Ezali Mokolo ya Pantekote. Lingomba ezali kobandisama.
Bango nyonso bazalaki na eteni ya ndako ya likolo. Bato oyo
bayaki kuna, bazalaki koloba minoko ya ndenge na ndenge.
Mpo na nini? Minoko nyonso na nse ya Likolo etalisamaki kuna.
Anglais mpe ezalaki kuna. Minoko nyonso na nse ya Likolo
esengelaki kozala kuna, minoko oyo ezalaki kolobama na eleko
wana. Akei liboso awa mpe atángi minoko mingi, mpe ndenge
bato ya Kelete mpe bapaya, mpe Baloma oyo babongwanaki,
mpe—mpe—mpe ba-Arabia, mpe bango nyonso bazalaki koloba
mpe kokumis-…Sikawa, bazalaki koloba te ndémo oyo eyebani
te. Bazalaki koloba minoko oyo eyebani na bato. Ezalaki te
ndémo oyo eyebani te, kasi minoko oyo moto nyonso azalaki
kososola. Mosumuki, mozangi kondima, azalaki koyoka oyo
azalaki koloba. “Ndenge nini tozali koyoka na monoko na biso
ya—ya mboka?”
449 Sikawa bótala malamu. Sikawa motuna eyei. Sikawa:
“Bamosusu bazalaki kotiola.”Molongo ya 12, malamu.

Bango nyonso bazalaki kokamwa mpe…kokakatana
mitema, kolobana ete, Likambo oyo ntina nini?
Bato mosusu nde bazalaki kotuka mpe balobaki,

Baoyo…basili kotonda na vinyo ya sika.
450 Bazalaki kotiola bango. Mpamba te, bazalaki kosala ndenge
nini? Bazalaki kotatabana lokola bato balangwe masanga,
lokola bato balángwe masanga. Kolobáká, kozanga koyeba oyo
bazalaki koloba, kasi bazalaki koteya bato na minoko oyo
bayebaki te, kasi bato yango bayebaki yango. Bomoni?Malamu.

Bamosusu…balobaki, Bazali batondi na vinyo ya
sika, bótala ndenge bazali kosala.
Bamosusu bazalaki kotiola, koloba, Baoyo…basili

kotonda na…
“Kasi Petelo…”Keba, ndeko! Yo nde ozali namafungola.
Nde Petelo atelemi esika moko na bajomi na moko,

atomboli mongongo na ye mpe asakoli na bango ete:…
Sikawa, bóbosana te, oyo ezali ebandeli ya Lingomba.
…Mibali na Bayuda, na…bino nyonso bofandi na

Yelusaleme, tika ete likambo oyo eyebana na bino, mpe
boyoka maloba na ngai:

Mpo ete baoyo balangwi masanga lokola ebanzi bino
te, mpamba te, ezali bobele ngonga ya misato na moi.

Banganda efungwamaki naino te. Bomoni?

Kasi yango oyo elobamaki na monoko na mosakoli
Yoele ete;

…Nzambe alobi ete, na mikolo na nsuka ekozala
boye ete nakosopela bato nyonso Molimo na ngai: likolo
na bana na bino mibali ba…bana basi mpe bango
bakosakola, mpe bilenge na bino bakomona bimononeli,
mpe mikólo na bino bakolota ndoto:

Mpe na baombo na ngai, na…basi, na mikolo yango
nakosopela bango Molimo na ngai;…bakosakola:

Nakolakisa bikamwiseli kuna na likolo, mpe bilembo
awa na nse;…

Sikawa, Petelo nde azali koteya sikawa, ye nde azali na
mafungola.

…makila,…móto,…londende ya molinga:

Moi ekobongwana molili,…sanza ekobongwana
makila, liboso na koya na mokolo na Nkolo, mokolo
yango monene, mokolo na nkembo:

Mpe soko moto nani akobianga nkombo na Nkolo
akobika.

Mibali na Yisalaele, boyoka maloba oyo; Yesu na
Nasalete, azalakimobali oyoNzambe atalisi kati na bino
na misala na nguya, na bikamwiseli, na elembo, bisali
ye…kati na bino,…bino mpenza…boyebi:

Okoki koloba na ntina na mpámelá? Azalaki na mafungola,
boyebi. Bo…

Ye apesami mpo na mokano mokanaki Nzambe mpe
mpo na boyebi boyebaki ye,…

Yango mpenza. Ndenge nini Akokaki kokabama? Mpo
Nzambe abongisaki liboso ete ézala bongo. Bomoni? Boyebi-
makambo-liboso ya Nzambe!
451 [Ndeko moko alobi: “Obelemi?”—Mok.] Bózela moke. Yebisa
bango, bázelamoke kaka, kino nakosilisa Likomi yango.

…bobomi ye namaboko na bato bazangimibeko, bino
bobakisi ye na ekulusu:

Oyo Nzambe nde akangoli ye na mpasi na kufa: mpo
ete kufa ezalaki na nguya…na kosimba ye te.

Mpo ete Dawidi alobaki na ntina na ye ete, nazalaki
kotala Nkolo…ntango nyonso na loboko na ngai na
mobali mpe ngai nako ningana te:

Yango wana motema na ngai esepeli, mpe lolémo na
ngai ezali na esengo; pe…nzoto na ngai ekozela naino
na elikia:
Mpo ete okotika bomoi na ngai na esika na bakufi te,

mpe okotika Mobulami na yo komona kopola mpe te.
Oyebisi ngai…nzela na ngai—ngai, nzela na ngai ya

bomoi; mpe yo okotondisa ngai na esengo mpe na esika
na ngai.
Bandeko, nakoki koloba na bino polele na ntina na

nkoko Dawidi,…akufaki mpe akundami, mpe liyita na
ye ezali kati na biso…lelo oyo.
Nde ye mosakoli, mpe ayebaki ete Nzambe asili

kosimba ye ndai…
Nauti koteya yango.
…ete kokokana—kokokana na mbuma na loketo na

ye, akokaki…kokokana na mosuni akokaki kosekwisa
Klisto mpo na kofanda na kiti na bokonji na ye;
Yango nde nauti koteya. Petelo azali koteya likambpo

yango moko.
Mpe amoni bongo liboso (Mosakoli amonaki yango

liboso.) alobi na ntina na lisekwa na Klisto ete atikami
kati na esika na bakufi te, mpe nzoto na ye epoli te.
Mpo na Yesu oyo, Nzambe asili asekwisi ye, mpe biso

nyonso tozali batatoli na likambo yango.
Na bongo esili ye konetwa, mpe na loboko na

mobali…na loboko na mobali, anetwaki na likolo,
mpe esili ye kozuaMolimoMosanto…na Tata,…asopi
yango ezali bino komona mpe koyoka.
Mpo ete Dawidi anetwaki na likoló te, (mosakoli): nde

ye alobi ete, NKOLO alobaki na NKOLO na ngai ete, Kisa
na loboko na ngai na mobali,
Kino ekotia ngai bayini na yo lokola etemelo na

makolo na yo.
Na bongo (bóyoka oyo) tika ete libota mobimba na

Yisalaele bayeba solo ete Nzambe azalisi Yesu oyo, oyo
bino…bobakisi ye na ekulusu, Nkolo mpe Klisto.
Yango esengelaki kokata likambo, boye te?
Eyokaki bango bongo, basumuki yango bakatani

na mitema, mpe balobi na Petelo…Bandeko…mpe
Petelo na…bantoma…bamosus ete, Tosala nini,
bandeko?

452 Malamu. Yango oyo. Azali na nini? Fungóla, fungola ya
Bokonzi. Bokonzi ezali wapi? Ezali kati na bino. Ezali bongo?
Molimo Mosanto azali Bokonzi na Nzambe. Toyebi yango.

Tobotami kati na Bokonzi yango, lokola bafandi mpe bantóma.
Bótala. Azali na mafungola na loketo na ye. “Okosala na yango
nini?” Yango nde mbala ya liboso oyo ekuke yango etikálá
kofungwama.
453 Sikawa, motuna etunamaki na motei, mpo na mbala ya
liboso, moto oyo azali na fungóla. Nandimi ete soko alobaki:
“Telemamotó na nsé,” elingaki kondimama polele.
454 “Nyonso okokanga na mokili, Nakokanga yango na Likoló.”
Malamu. “Nyonso okoloba, Ngai mpe nakoloba ndenge moko.
Yo nde ozali na fungóla.” Malamu. Akotisi fungola na lidusu
ya ekuke.

…Okosala nini? Bandeko, tósala nini?
Eyokaki bango bongo, bakatani na mitema, mpe

balobi…Bandeko,…
…Petelo alobaki na bango ete, Bóngola mitema, mpe

batisama moko moko na nkombo na Yesu Klisto mpo
na kolimbisama na lisumu,mpe bino bokozua likabo na
Molimo Mosanto.
Mpo ete elaka yango ezali mpo na bino, na bana na

bino, na epai bango bazali mosika, baoyo nyonso Nkolo
Nzambe na biso akobianga.
Yango ekataki likambo mpo na libela. Moto moko te, ata na

elekomoko te, atamoko te, akoki kotelemela Yango.
455 Lingomba Katoliko eyaki, na esika ya kozindisa na mai,
bango bakómaki komwangisa mai. Na esika ya kosalela Nkombo
na Yesu, bango bazuaki “Tata, Mwana, mpe Molimo Mosanto.”
Elakisamá ata mbala moko te na Biblia.
456 Bato nyonso, banda wana, babatisamaki na kozindisama na
mai na Nkombo na Yesu Klisto. Mpe bamosusu bazindisamáká
na mai na Yoane Mobatisi, oyo abatisaki Yesu, kasi Paulo
ayebisaki bango ete bakokaki kozua Molimo Mosanto ndenge
wana te. Basengelaki koya kobatisama lisusu, na Nkombo na
Yesu, liboso ete bázua Molimo Mosanto. Bato boni bayebi ete
ezali Likomi? Misala, mokapo ya 19. Yango mpenza. Mpamba te,
Bokonzi ya Likoló ekangamaki na ba-nzela mosusu nyonso, na
ndai ya YesuKlisto, mpo éndimamampenza na Likoló.

…Bongola mitema, mpe batisama moko moko na
nkombo na YesuKlistompo na kolimbisama namasumu
na bino,… bokozua likabo na Molimo Mosanto.
Mpamba te, elaka yango ezali mpo na bino, na bana na

bino,… na bango nyonso bazali mosika, baoyo nyonso
Nkolo Nzambe na biso akobianga.
Amen. Tóbondela.

457 Tata Nzambe, na mpokwa oyo, mibu koleka nkóto na nkama
libwa esili koleka, nzokande bosembompenza yamitema ya bato

ezali naino kolela mpo na Nzambe, ndenge bana mike balelaka
mpo na miliki ya libéle ya mama na bango. Tolingi Yo, Nkolo.
Tokoki kobika te kozanga Yo. Ndenge Dawidi alobaki: “Molimo
na ngai ezali na mposa na Yo, ndenge nganzi ezalaka na mposa
ya bitima namai.” Asengeli kozua Yango, soko te akokufa.
458 Mpe, Tata, totali na Makomi mobimba, kokende mpe
kozonga. Ezali mpo na kozala ndenge mosusu te, kasi tomonaka
ba-seminaire, bayekoli ya likindo lelo, oyo bateyaka kokokana
na mibeko ya bato, kasi na mibeko ya Nzambe te. Yango wana,
Nkolo, totiolaka bato yango te, kasi totiolaka malakisi oyo
bateyaka. Yango wana, Nkolo, tosengi ete bákóma bandeko na
biso. Tosengi ete Ólimbisa bango na libunga na bango. Mpe
tobondeli ete báya na Makomi, bátánga Yango, ndenge seminére
elakisaka Yango te, kasi kokokana na lolenge oyo Nzambe asili
kokoma Yango.
459 Tobondeli, Nzambe, sikawa, ete baoyo balingi koya kozua
libatisi ya mai na mpokwa oyo, wana elombe mokengeli na
biso azali koya na eteyelo oyo, mpo na koteya Nsango-malamu,
bobele Nsango-malamu moko oyo, na nsima akoya na liziba ya
libatisi, mpo na kokunda, kokisa, Nkolo, ete moko moko na
bango ázua Molimo Mosanto, mpamba te Olakaki ete: “Bokozua
Molimo Mosanto.” Tika ete Molimo ya Nzambe ézela likoló na
mai, mpo na koyamba baoyo bazali na mposa na mpokwa oyo,
mpo topesi bango na maboƒko na Yo, na Nkombo na Yesu Klisto.
Amen. 

Liyebisi ya makoki ya mokolo-eloko

Makoki nyonso ekopesama na ndingisa. Búku oyo, ekoki 
kozala imprimé na masíni ya ndako mpo na yo moko to 
kokabama, ofelé, lokola esalelo mpo na kopalanganisa 
Nsango Malamu ya Yesu Klisto. Búku oyo ekoki kotekama 
te, koyíkanisama te, kotiama na site internet te, kobombama 
mpo na kolukaluka te, kolimbolama na nkota mosusu te, to 
kosalela yango mpo na kosenga misolo te, kozanga ndingisa 
ekomami mpenza na Voice Of God Recordings®.

Soki olingi koyeba makambo mosusu to kozua bisalelo mosusu, 

